
Shri Shuklayajurvediya Sasvara Rudrashtadhyayi

ಶ್ರೀಶುಕ್ಲಯಜುರ್ವೇದೀಯ ಸಸ್ವರ ರುದ್ರಾಷ್ಟಾಧ್ಯಾಯೀ

..ಓಂ ಶ್ರೀ ಗಣೇಶಾಯ ನಮಃ ..
ಓಂ

ಮಂಗಲಾಚರಣಂ
ವಂದೇ ಸಿದ್ಧಿಪ್ರದಂ ದೇವಂ ಗಣೇಶಂ ಪ್ರಿಯಪಾಲಕಂ .

ವಿಶ್ವಗರ್ಭಂ ಚ ವಿಘ್ನೇಶಂ ಅನಾದಿಂ ಮಂಗಲಂ ವಿಭೂಂ ..

ಅಥ ಧ್ಯಾನಂ -

ಧ್ಯಾಯೇನ್ನಿತ್ಯಂ ಮಹೇಶಂ ರಜತಗಿರಿನಿಭಂ ಚಾರು ಚಂದ್ರವತಂಸಂ .

ರತ್ನಾಕಲ್ಪೋಜ್ಜ್ವಲಾಂಗಂ ಪರಶುಮೃಗವರಾಭೀತಿಹಸ್ತಂ ಪ್ರಸನ್ನಂ .. 1..

ಪದ್ಮಾಸೀನಂ ಸಮಂತಾತ್ಸ್ತುತಮಮರಗಣೈರ್ವ್ಯಾಘ್ರಕೃತಿಂ ವಸಾನಂ .

ವಿಶ್ವಾದ್ಯಂ ವಿಶ್ವವಂದ್ಯಂ ನಿಖಿಲಭಯಹರಂ ಪಂಚವಕ್ತ್ರಂ ತ್ರಿನೇತ್ರಂ .. 2..

ಅಥ ಪ್ರಥಮೋಽಧ್ಯಾಯಃ .
ಹರಿಃ ಓಂ
ಗ॒ಣಾನಾಂ ತ್ವಾ ಗ॒ಣಪ॑ತಿꣳ ಹವಾಮಹೇ ಪ್ರಿ॒ಯಾಣಾಂ ತ್ವಾ ಪ್ರಿಯಪ॑ತಿꣳ ಹವಾಮಹೇ
ನಿ॒ಧೀನಾಂ ತ್ವಾ ನಿಧಿ॒ಪತಿꣳ ಹವಾಮಹೇ ವಸೋ ಮಮ .

ಆಹಮ॑ಜಾನಿ ಗರ್ಭ॒ಧಮಾ ತ್ವಮಜಾಸಿ ಗರ್ಭ॒ಧಂ .. 1..

ಗಾಯ॒ತ್ರೀ ತ್ರಿ॒ಷ್ಟುಬ್ಜಗತ್ಯನುಷ್ಟುಪ್ಪಂ॒ಕ್ತ್ಯಾ ಸ॒ಹ .

ಬೃ॒ಹ॒ತ್ಯುಷ್ಣಿಹಾ ಕ॒ಕುಪ್ಸೂ॒ಚೀಭಿಃ ಶಮ್ಯಂತು ತ್ವಾ .. 2..
ದ್ವಿಪದಾ॒ಯಾಶ್ಚತುಷ್ಪದಾಸ್ತ್ರಿಪ॑ದಾಯಾಶ್ಚಷಟ್ಪ॑ದಾಃ .
ವಿಚ್ಛಂದಾ॒ ಯಾಶ್ಚ ಸಚ್ಛಂದಾಃ ಸೂ॒ಚೀಭಿಃ ಶಮ್ಯಂತು ತ್ವಾ .. 3..
ಸ॒ಹಸ್ತೋಮಾಃ ಸ॒ಹಚ್ಛಂದಸ ಆ॒ವೃತಃ ಸ॒ಹಪ್ರ॑ಮಾ ಋಷ॑ಯಃ ಸ॒ಪ್ತ ದೈವ್ಯಾಃ .
ಪೂರ್ವೇ॑ಷಾಂ॒ ಪಂಥಾಮನು॒ದೃಶ್ಯ ಧೀರಾ ಅ॒ನ್ವಾಲೇಭಿರೇ ರ॒ಥ್ಯೋ ನ ರ॒ಶ್ಮೀನ್ .. 4..

ಶಿವಸಂಕಲ್ಪಸೂಕ್ತಂ .

ಯಜ್ಜಾಗ್ರ॑ತೋ ದೂ॒ರಮುದೈತಿ॒ ದೈವಂ ತದು ಸು॒ಪ್ತಸ್ಯ ತಥೈ॒ವೈತಿ॑ .
ದೂ॒ರಂ॒ಗ॒ಮಂ ಜ್ಯೋತಿಷಾಂ॒ ಜ್ಯೋತಿರೇಕಂ॒ ತನ್ಮೇ॒ ಮನಃ॑ ಶಿ॒ವಸಂ॑ಕಲ್ಪಮಸ್ತು .. 1..

ಶ್ರೀಶುಕ್ಲಯಜುರ್ವೇದೀಯ ಸಸ್ವರ ರುದ್ರಾಷ್ಟಾಧ್ಯಾಯೀ

ಯೇನ॒ ಕರ್ಮಾ॑ಣ್ಯ॒ಪಸೋ ಮನೀ॒ಷಿಣೋ ಯ॒ಜ್ಞೇ ಕೃ॒ಣ್ವಂತಿ ವಿ॒ದಥೇಷು॒ ಧೀರಾಃ .
ಯದಪೂ॒ರ್ವಂ ಯ॒ಕ್ಷಮಂತಃ ಪ್ರಜಾನಾಂ ತನ್ಮೇ ಮನಃ ಶ॒ಿವಸಂ॑ಕಲ್ಪಮಸ್ತು .. 2..
ಯತ್ಪ್ರಜ್ಞಾನಮು॒ತ ಚೇತೋ ಧೃತಿ॑ಶ್ಚ ಯಜ್ಜ್ಯೋತಿರಂತರ॒ಮೃತಂ॑ ಪ್ರಜಾಸು .

ಯಸ್ಮಾ॒ನ್ನಽಋತೇ ಕಿಂ ಚ॒ನ ಕರ್ಮ ಕ್ರಿ॒ಯತೇ॒ ತನ್ಮೇ॒ ಮನಃ ಶಿ॒ವಸಂಕಲ್ಪಮಸ್ತು .. 3..
ಯೇನೇದಂ ಭೂತಂ ಭುವ॑ನಂ ಭವಿಷ್ಯತ್ಪರಿ॑ಗೃಹೀತಮಮೃತೇ॑ನ॒ ಸರ್ವಂ .

ಯೇನ॑ ಯ॒ಜ್ಞಸ್ತಾಯತೇ॑ ಸ॒ಪ್ತಹೋತಾ॒ ತನ್ಮೇ॒ ಮನಃ ಶಿ॒ವಸಂಕಲ್ಪಮಸ್ತು .. 4..
ಯಸ್ಮಿ॒ನ್ನೃಚಃ॒ ಸಾಮಯಜೂꣳ॑ಷಿ॒ ಯಸ್ಮಿ॒ನ್ ಪ್ರತಿ॑ಷ್ಠಿತಾ ರಥನಾಭಾವಿ॑ವಾರಾಃ .
ಯಸ್ಮಿꣳ॑ಶ್ಚಿತ್ತꣳ ಸರ್ವಮೋತಂ ಪ್ರ॒ಜಾನಾಂ ತನ್ಮೇ ಮನಃ ಶಿ॒ವಸಂಕಲ್ಪಮಸ್ತು .. 5..
ಸು॒ಷಾರ॒ಥಿರಶ್ವಾನಿವಯನ್ಮನುಷ್ಯಾ॒ನ್ನೇನೀ॒ಯತೇಽಭೀಶು॑ಭಿರ್ವಾಜಿನ॑ ಇವ .

ಹೃ॒ತ್ಪ್ರತಿಷ್ಠಂ॒ ಯದ॑ಜ॒ಿರಂ ಜವಿಷ್ಠಂ॒ ತನ್ಮೇ ಮನಃ ಶಿ॒ವಸಂಕಲ್ಪಮಸ್ತು .. 6..
ಇತಿ ರುದ್ರೇ ಪ್ರಥಮೋಽಧ್ಯಾಯಃ .. 1..

ಅಥ ದ್ವಿತೀಯೋಽಧ್ಯಾಯಃ .
(ಪುರುಷಸೂಕ್ತಂ .)

ಹರಿಃ ಓಂ
ಸ॒ಹಸ್ರಶೀರ್ಷಾ॒ ಪುರುಷಃ ಸಹಸ್ರಾ॒ಕ್ಷಃ ಸ॒ಹಸ್ರಪಾತ್ .

ಸ ಭೂಮಿꣳ॑ ಸ॒ರ್ವತಃ ಸ್ಪೃ॒ತ್ವಾತ್ಯತಿಷ್ಠದ್ದಶಾಂಗುಲಂ .. 1..

ಪುರುಷ ಏ॒ವೇದꣳ ಸರ್ವಂಯದ್ಭೂತಂ ಯಚ್ಚ॑ ಭಾವ್ಯಂ .

ಉ॒ತಾಮೃತ॒ತ್ವಸ್ಯೇಶಾನೋ॒ ಯದನ್ನೇನಾತಿ॒ರೋಹತಿ .. 2..

ಏ॒ತಾವಾನಸ್ಯ ಮಹಿಮಾತೋ॒ ಜ್ಯಾಯಾಁ ॑ಶ್ಚ ಪೂರುಷಃ .
ಪಾದೋಽಸ್ಯ॒ ವಿಶ್ವಾ॑ ಭೂ॒ತಾನಿ ತ್ರಿಪಾದಸ್ಯಾ॒ಮೃತಂ ದಿ॒ವಿ .. 3..

ತ್ರಿಪಾದೂರ್ಧ್ವ ಉದೈತ್ಪುರುಷಃ॒ ಪಾದೋಽಸ್ಯೇ॒ಹಾಭವ॒ತ್ಪುನಃ .
ತತೋ॒ ವಿಷ್ವ॒ಙ್ ವ್ಯ॒ಕ್ರಾಮತ್ಸಾಶನಾನಶನೇ ಅ॒ಭಿ .. 4..

ತತೋ॑ ವಿ॒ರಾಡ॑ಜಾಯತ ವಿ॒ರಾಜೋ ಅಧಿ ಪೂರು॑ಷಃ .
ಸ ಜಾತೋ ಅತ್ಯ॑ರಿಚ್ಯತ ಪ॒ಶ್ಚಾದ್ಭೂಮಿ॒ಮಥೋ ಪುರಃ .. 5..
ತಸ್ಮಾದ್ಯ॒ಜ್ಞಾತ್ಸರ್ವ॒ಹುತಃ॒ ಸಂಭೃತಂ ಪೃಷದಾ॒ಜ್ಯಂ .

ಪ॒ಶೂಁಸ್ತಾಁಶ್ಚ  ॑ಕ್ರೇ ವಾಯವ್ಯಾ॒ನಾರಣ್ಯಾ ಗ್ರಾ॒ಮ್ಯಾಶ್ಚ ಯೇ .. 6..

ತಸ್ಮಾದ್ಯ॒ಜ್ಞಾತ್ಸರ್ವ॒ಹುತ ಋಚಃ॒ ಸಾಮಾನಿ ಜಜ್ಞಿರೇ .

ಛಂದಾꣳಸಿ ಜಜ್ಞಿರೇ ತಸ್ಮಾದ್ಯಜು॒ಸ್ತಸ್ಮಾ॑ದಜಾಯತ .. 7..

ತಸ್ಮಾದಶ್ವಾ ಅಜಾಯಂತಯೇ ಕೇ ಚೋಭ॒ಯಾದ॑ತಃ .
ಗಾವೋ ಹ ಜಜ್ಞಿರೇ ತಸ್ಮಾತ್ತಸ್ಮಾಜ್ಜಾ॒ತಾ ಅ॑ಜಾವಯಃ .. 8..

ತಂ ಯ॒ಜ್ಞಂ ಬ॒ರ್ಹಿಷಿ ಪ್ರೌಕ್ಷನ್ಪುರುಷಂ ಜಾತಮ॑ಗ್ರತಃ .
ತೇನ॑ ದೇ॒ವಾ ಅ॑ಯಜಂತ ಸಾಧ್ಯಾ ಋಷಯಶ್ಚ॒ ಯೇ .. 9..

ಯತ್ಪುರು॑ಷಂ ವ್ಯದಧುಃ ಕತಿಧಾ ವ್ಯಕಲ್ಪಯನ್ .

ಮುಖಂ ಕಿಮ॑ಸ್ಯಾಸೀ॒ತ್ ಕಿಂ ಬಾ॒ಹೂ ಕಿಮೂ॒ರೂ ಪಾದಾ॑ ಉಚ್ಯೇತೇ .. 10..

ಬ್ರಾಹ್ಮ॒ಣೋಽಸ್ಯ ಮುಖಮಾಸೀದ್ಬಾ॒ಹೂ ರಾ॑ಜ॒ನ್ಯಃ ಕೃತಃ .
ಊ॒ರೂ ತದಸ್ಯ ಯದ್ವೈ॑ಶ್ಯಃ ಪ॒ದ್ಭ್ಯಾꣳ ಶೂದ್ರೋ ಅ॑ಜಾಯತ .. 11..

ಚಂ॒ದ್ರಮಾ ಮನ॑ಸೋ ಜಾತಶ್ಚಕ್ಷೋಃ ಸೂರ್ಯೋ॑ ಅಜಾಯತ .

ಶ್ರೋತ್ರಾದ್ವಾ॒ಯುಶ್ಚ ಪ್ರಾಣಶ್ಚ ಮುಖಾದ॒ಗ್ನಿರಜಾಯತ .. 12..

ನಾಭ್ಯಾ॑ ಆಸೀದಂ॒ತರಿ॑ಕ್ಷꣳ ಶೀ॒ರ್ಷ್ಣೋ ದ್ಯೌಃ ಸಮವರ್ತತ .

ಪ॒ದ್ಭ್ಯಾಂ ಭೂಮಿ॒ರ್ದಿಶಃ ಶ್ರೋತ್ರಾತ್ತಥಾ ಲೋ॒ಕಾಁ 2 .. ಅ॑ಕಲ್ಪಯನ್ .. 13..

ಯತ್ಪುರು॑ಷೇಣ ಹ॒ವಿಷಾ॑ ದೇ॒ವಾ ಯ॒ಜ್ಞಮತನ್ವತ .

ವ॒ಸಂತೋಽಸ್ಯಾಸೀದಾಜ್ಯಂ ಗ್ರೀ॒ಷ್ಮ ಇ॒ಧ್ಮಃ ಶ॒ರದ್ಧವಿಃ .. 14..
ಸ॒ಪ್ತಾಸ್ಯಾಸನ್ಪರಿ॒ಧಯಸ್ತ್ರಿಃಸಪ್ತ ಸ॒ಮಿಧಃ॑ ಕೃತಾಃ .
ದೇವಾ ಯದ್ಯ॒ಜ್ಞಂ ತ॑ನ್ವಾ॒ನಾ ಅಬಧ್ನ॒ನ್ ಪುರುಷಂ ಪ॒ಶುಂ .. 15..

ಯ॒ಜ್ಞೇನ॑ ಯ॒ಜ್ಞಮಯಜಂತ ದೇ॒ವಾಸ್ತಾನಿ ಧರ್ಮಾಣಿ ಪ್ರಥಮಾನ್ಯಾಸನ್ .

ತೇ ಹ॒ ನಾಕಂ ಮಹಿಮಾನಃ॑ ಸಚಂತಯತ್ರ॒ ಪೂರ್ವೇ॑ ಸಾ॒ಧ್ಯಾಃ ಸಂತಿ॑ ದೇ॒ವಾಃ .. 16..
ಅ॒ದ್ಭ್ಯಃ ಸಂಭೃತಃ ಪೃಥಿವ್ಯೈ॒ ರಸಾ॑ಚ್ಚ ವಿ॒ಶ್ವಕರ್ಮಣಃ ಸಮವರ್ತ॒ತಾಗ್ರೇ .

ತಸ್ಯ ತ್ವಷ್ಟಾ ವಿ॒ದಧ॑ದ್ರೂಪಮೇತಿ॒ ತನ್ಮರ್ತ್ಯಸ್ಯ ದೇವ॒ತ್ವಮಾಜಾನ॒ಮಗ್ರೇ .. 17..

ವೇದಾ॒ಹಮೇತಂ ಪುರುಷಂ ಮ॒ಹಾಂತ॑ಮಾದಿತ್ಯವರ್ಣಂ ತಮಸಃ ಪ॒ರಸ್ತಾ॑ತ್ .

ತಮೇವ ವಿ॑ದಿ॒ತ್ವಾಽತಿ ಮೃತ್ಯುಮೇತಿ॒ ನಾನ್ಯಃ ಪಂಥಾ॑ ವಿದ್ಯತೇಽಯ॑ನಾಯ .. 18..

ಪ್ರ॒ಜಾಪತಿಶ್ಚ॒ರತಿ॒ ಗರ್ಭೇ ಅಂತರಜಾಯಮಾನೋ ಬಹುಧಾ ವಿ ಜಾ॑ಯತೇ .

ತಸ್ಯಯೋನಿಂ ಪರಿಪಶ್ಯಂತಿ ಧೀರಾ॒ಸ್ತಸ್ಮಿ॑ನ್ಹ ತಸ್ಥುರ್ಭುವ॑ನಾನಿ ವಿಶ್ವಾ .. 19..
ಯೋ ದೇ॒ವೇಭ್ಯ ಆ॒ತಪ॑ತ॒ಿಯೋ ದೇ॒ವಾನಾಂ ಪುರೋಹಿ॑ತಃ .
ಪೂರ್ವೋಯೋ ದೇ॒ವೇಭ್ಯೋ ಜಾತೋ ನಮೋ॑ ರುಚಾಯ॒ ಬ್ರಾಹ್ಮ॑ಯೇ .. 20..

ರು॒ಚಂ ಬ್ರಾ॒ಹ್ಮ್ಯಂ ಜ॒ನಯಂತೋ ದೇ॒ವಾ ಅಗ್ರೇ ತದಬ್ರುವನ್ .

ಯಸ್ತ್ವೈ॒ವಂ ಬ್ರಾ॑ಹ್ಮಣೋ ವಿ॒ದ್ಯಾತ್ತಸ್ಯ॑ ದೇ॒ವಾ ಅ॑ಸ॒ನ್ವಶೇ .. 21..

ಶ್ರೀಶ್ಚ ತೇ ಲ॒ಕ್ಷ್ಮೀಶ್ಚ ಪತ್ನ್ಯಾ॑ವಹೋರಾತ್ರೇ ಪಾರ್ಶ್ವೇ ನಕ್ಷ॑ತ್ರಾಣಿ ರೂ॒ಪಮ॒ಶ್ವಿನೌ ವ್ಯಾತ್ತಂ॑
.

ಇ॒ಷ್ಣನ್ನಿ॑ಷಾಣಾಮುಂ ಮ॑ ಇಷಾಣ ಸರ್ವಲೋಕಂ ಮ॑ ಇಷಾಣ .. 22..

ಇತಿ ರುದ್ರೇ ದ್ವಿತೀಯೋಽಧ್ಯಾಯಃ .. 2..

ಅಥ ತೃತೀಯೋಽಧ್ಯಾಯಃ .
(ಅಪ್ರತಿರಥಸೂಕ್ತಂ .)

ಹರಿ॑ ಓಂ
ಆ॒ಶುಃ ಶಿಶಾನೋ ವೃಷಭೋ ನ ಭೀ॒ಮೋ ಘ॑ನಾಘನಃ ಕ್ಷೋಭಣಶ್ಚರ್ಷಣೀನಾಂ .

ಸಂಕ್ರಂದನೋಽನಿಮಿಷ ಏ॑ಕವೀ॒ರಃ ಶ॒ತꣳ ಸೇನಾ॑ ಅಜಯತ್ಸಾ॒ಕಮಿಂದ್ರಃ .. 1..
ಸಂಕ್ರಂದನೇನಾಽನಿಮಿಷೇಣ॑ ಜಿ॒ಷ್ಣುನಾ॑ ಯುತ್ಕಾರೇಣ॑ ದುಶ್ಚ್ಯವ॒ನೇನ ಧೃ॒ಷ್ಣುನಾ .

ತದಿಂದ್ರೇಣ ಜಯತ ತತ್ಸ॑ಹಧ್ವಂ॒ ಯುಧೋ ನರ॒ ಇಷು॑ಹಸ್ತೇನ ವೃಷ್ಣಾ .. 2..
ಸ ಇಷು॑ಹಸ್ತೈಃ ಸ ನಿ॑ಷಂಗಿಭಿ॑ರ್ವಶೀ ಸꣳಸ್ರಷ್ಟಾ ಸ ಯುಧ॒ ಇಂದ್ರೋ ಗ॒ಣೇನ .

ಸꣳ॒ಸೃಷ್ಟಜಿತ್ಸೋಮ॒ಪಾ ಬಾ॑ಹುಶರ್ಧ್ಯುಗ್ರಧನ್ವಾ॒ ಪ್ರತಿಹಿತಾಭಿ॒ರಸ್ತಾ॑ .. 3..
ಬೃಹ॑ಸ್ಪತೇ ಪರಿ॑ದೀಯಾ ರಥೇನ ರಕ್ಷೋಹಾಮಿತ್ರಾಁ2ಅಪ॒ಬಾಧ॑ಮಾನಃ .
ಪ್ರ॒ಭಂಜಂತ್ಸೇನಾಃ ಪ್ರಮೃಣೋಯುಧಾ ಜಯ॑ನ್ನ॒ಸ್ಮಾಕ॑ಮೇಧ್ಯವಿತಾ ರಥಾನಾಂ .. 4..

ಬ॒ಲ॒ವ॒ಿಜ್ಞಾ॒ಯಃ ಸ್ಥವಿ॑ರಃ ಪ್ರವೀರಃ ಸಹ॑ಸ್ವಾನ್ವಾಜೀ ಸಹ॑ಮಾನ ಉ॒ಗ್ರಃ .
ಅ॒ಭಿವೀ॑ರೋ ಅ॒ಭಿಸತ್ವಾ ಸಹೋ॒ಜಾ ಜೈತ್ರಮಿಂದ್ರ॒ ರಥಮಾತಿ॑ಷ್ಠ ಗೋ॒ವಿತ್ .. 5..

ಗೋ॒ತ್ರಭಿದಂ॑ ಗೋ॒ವಿದಂ ವಜ್ರಬಾಹುಂ॒ ಜಯಂತ॒ಮಜ್ಮ॑ ಪ್ರಮೃಣಂತಮೋಜ॑ಸಾ .

ಇ॒ಮꣳ ಸ॑ಜಾತಾ॒ ಅನು॑ ವೀರಯಧ್ವ॒ಮಿಂದ್ರꣳ ಸಖಾಯೋ ಅನು॒ ಸꣳರ॑ಭಧ್ವಂ .. 6..

ಅ॒ಭಿ ಗೋ॒ತ್ರಾಣಿ॒ ಸಹ॑ಸಾ॒ ಗಾಹಮಾನೋಽದಯೋ ವೀರಃ ಶ॒ತಮನ್ಯು॒ರಿಂದ್ರಃ .
ದು॒ಶ್ಚ್ಯ॒ವ॒ನಃ ಪೃತನಾ॒ಷಾಡ॑ಯುಧ್ಯೋಽಸ್ಮಾಕꣳ ಸೇನಾ॑ ಅವತು ಪ್ರ ಯುತ್ಸು .. 7..
ಇಂದ್ರ॑ ಆಸಾಂ ನೇತಾ ಬೃಹಸ್ಪತಿ॒ರ್ದಕ್ಷಿಣಾ ಯ॒ಜ್ಞಃ ಪುರ ಏ॑ತು ಸೋಮಃ .
ದೇವ॒ಸೇನಾನಾಮಭಿಭಂಜತೀ॒ನಾಂ ಜಯಂತೀನಾಂ ಮ॒ರುತೋ ಯಂತ್ವಗ್ರಂ .. 8..

ಇಂದ್ರ॑ಸ್ಯ ವೃಷ್ಣೋ ವರುಣಸ್ಯ ರಾಜ್ಞ॑ ಆದಿತ್ಯಾನಾಂ॑ ಮ॒ರುತಾꣳ ಶರ್ಧ॑ ಉ॒ಗ್ರಂ .

ಮ॒ಹಾಮನಸಾಂಭುವನಚ್ಯವಾನಾಂಘೋಷೋದೇವಾನಾಂಜಯತಾ॒ಮುದಸ್ಥಾತ್
.. 9..

ಉದ್ಧರ್ಷಯಮಘವನ್ನಾಯು॑ಧಾ॒ನ್ಯುತ್ಸತ್ವನಾಂ ಮಾಮ॒ಕಾನಾಂ ಮನಾꣳ॑ಸಿ .

ಉದ್ವೃತ್ರಹನ್ವಾಜಿನಾಂ ವಾಜಿ॑ನಾ॒ನ್ಯುದ್ರಥಾನಾಂ॒ ಜಯತಾಂ ಯಂತು॒ ಘೋಷಾಃ ..

10..

ಅ॒ಸ್ಮಾಕ॒ಮಿಂದ್ರಃ ಸಮೃತೇಷು ಧ್ವ॒ಜೇಷ್ವ॒ಸ್ಮಾಕಂ॒ ಯಾ ಇಷ॑ವ॒ಸ್ತಾ ಜ॑ಯಂತು .

ಅ॒ಸ್ಮಾಕಂ ವೀರಾ ಉತ್ತ॑ರೇ ಭವಂತ್ವಸ್ಮಾಁ 2 ಉ॑ ದೇವಾ ಅವತಾ ಹವೇ॑ಷು .. 11..

ಅ॒ಮೀಷಾಂ॑ ಚಿ॒ತ್ತಂ ಪ್ರ॑ತಿಲೋ॒ಭಯಂತೀ ಗೃಹಾ॒ಣಾಂಗಾ॑ನ್ಯಪ್ವೇ ಪರೇ॑ಹಿ .

ಅ॒ಭಿ ಪ್ರೇಹಿ ನಿರ್ದ॑ಹ ಹೃ॒ತ್ಸು ಶೋಕೈ॑ರಂಧೇನಾಮಿತ್ರಾ॒ಸ್ತಮ॑ಸಾ ಸಚಂತಾಂ .. 12..

ಅವ॑ಸೃಷ್ಟಾ॒ ಪರಾ॑ಪತ॒ ಶರವ್ಯೇ॒ ಬ್ರಹ್ಮ॑ಸꣳಶಿತೇ .

ಗಚ್ಛಾಮಿತ್ರಾ॒ನ್ಪ್ರಪದ್ಯಸ್ವ ಮಾಮೀಷಾಂಕಂಚನೋಚ್ಛಿಷಃ .. 13..

ಪ್ರೇತಾ ಜಯ॑ತಾ ನರ ಇಂದ್ರೋ ವಃ॒ ಶರ್ಮ॑ ಯಚ್ಛತು .

ಉ॒ಗ್ರಾ ವಃ॑ ಸಂತು ಬಾ॒ಹವೋಽನಾಧೃ॒ಷ್ಯಾ ಯಥಾಸ॑ಥ .. 14..

ಅಸೌ॒ ಯಾ ಸೇನಾ ಮರುತಃ ಪರೇಷಾಮಭ್ಯೈತಿ॑ ನ॒ ಓಜಸಾ॒ ಸ್ಪರ್ಧಮಾನಾ .

ತಾಂ ಗೂಹತ ತಮ॒ಸಾಽಪವ್ರತೇನಯಥಾ॒ಮೀ ಅ॒ನ್ಯೋ ಅ॒ನ್ಯಂ ನ ಜಾನನ್ .. 15..

ಯತ್ರ॑ ಬಾಣಾಃ ಸಂಪತಂ॑ತಿ ಕುಮಾರಾ ವಿ॑ಶಿ॒ಖಾ ಇ॑ವ .

ತನ್ನ॒ ಇಂದ್ರೋ ಬೃಹಸ್ಪತಿ॒ರದಿತಿಃ॒ ಶರ್ಮಯಚ್ಛತು ವಿ॒ಶ್ವಾಹಾ ಶರ್ಮಯಚ್ಛತು .. 16..

ಮರ್ಮಾ॑ಣಿ ತೇವರ್ಮಣಾಛಾದಯಾಮಿ॒ ಸೋಮಸ್ತ್ವಾ॒ ರಾಜಾ॒ಽಮೃತೇನಾನುವಸ್ತಾಂ
.

ಉ॒ರೋರ್ವರೀ॑ಯೋ ವರುಣಸ್ತೇ ಕೃಣೋತು ಜಯಂತಂ ತ್ವಾನು॑ ದೇವಾ ಮ॑ದಂತು
.. 17..

ಇತಿ ರುದ್ರೇ ತೃತೀಯೋಽಧ್ಯಾಯಃ .. 3..

ಅಥ ಚತುರ್ಥೋಽಧ್ಯಾಯಃ
(ಸೌರಸೂಕ್ತಂ /ಸೂರ್ಯಸೂಕ್ತಂ /ಮಿತ್ರಸೂಕ್ತಂ /ಮೈತ್ರಸೂಕ್ತಂ .)

ಹರಿಃ ಓಂ
ವಿ॒ಭ್ರಾಡ್ಬೃ॒ಹತ್ಪಿ॑ಬತು ಸೋ॒ಮ್ಯಂ ಮಧ್ವಾಯುರ್ದಧದ್ಯ॒ಜ್ಞಪ॑ತಾವವಿ॑ಹ್ರುತಂ .

ವಾತಜೂತೋ ಯೋ ಅ॑ಭ॒ಿರಕ್ಷತಿ॒ ತ್ಮನಾ॑ ಪ್ರ॒ಜಾಃ ಪುಪೋಷ ಪುರುಧಾ ವಿ ರಾಜತಿ ..

1..

ಉದು ತ್ಯಂ ಜಾತವೇದಸಂ ದೇವಂ ವ॑ಹಂತಿ ಕೇ॒ತವಃ॑ .
ದೃ॒ಶೇ ವಿಶ್ವಾಯ॒ ಸೂರ್ಯಂ .. 2..

ಯೇನಾ ಪಾವಕ ಚಕ್ಷಸಾ ಭುರಣ್ಯಂತಂ ಜನಾಁ ॒2 ..ಅನು .

ತ್ವಂ ವ॑ರುಣ ಪಶ್ಯಸಿ .. 3..

ದೈವ್ಯಾವಧ್ವರ್ಯೂ॒ ಆಗ॑ತ॒ꣳ ರಥೇನ॒ ಸೂರ್ಯತ್ವಚಾ .ಮಧ್ವಾ ಯ॒ಜ್ಞꣳಸಮಂಜಾಥೇ
.

ತಂ ಪ್ರ॒ತ್ನಥಾಽಯಂ ವೇ॒ನಶ್ಚಿತ್ರಂ ದೇವಾನಾಂ .. 4..

ತಂ ಪ್ರ॒ತ್ನಥಾ ಪೂ॒ರ್ವಥಾ ವಿ॒ಶ್ವಥೇ॒ಮಥಾ ಜ್ಯೇಷ್ಠತಾತಿಂ ಬರ್ಹಿ॒ಷದꣳ॑ಸ್ವ॒ರ್ವಿದಂ .

ಪ್ರ॒ತೀಚೀನಂ ವೃಜನಂ॑ ದೋಹಸೇ॒ ಧುನಿ॑ಮಾಶುಂ ಜಯಂತ॒ಮನು ಯಾಸು॒
ವರ್ಧ॑ಸೇ .. 5..

ಅ॒ಯಂ ವೇ॒ನಶ್ಚೋದಯ॒ತ್ಪೃಶ್ನಿ॑ಗರ್ಭಾ ಜ್ಯೋತಿರ್ಜರಾಯೂ ರಜಸೋ ವಿ॒ಮಾನೇ .

ಇ॒ಮಮ॒ಪಾꣳಸಂಗ॒ಮೇ ಸೂರ್ಯಸ್ಯ ಶಿಶುಂನ ವಿಪ್ರಾ ಮ॒ತಿಭೀ ರಿಹಂತಿ .. 6..

ಚಿ॒ತ್ರಂ ದೇವಾನಾ॒ಮುದ॑ಗಾದನೀಕಂ॒ ಚಕ್ಷು॑ರ್ಮಿತ್ರಸ್ಯ॒ ವರುಣಸ್ಯಾಗ್ನೇಃ .

ಆಪ್ರಾ॒ ದ್ಯಾವಾಪೃಥಿ॒ವೀ ಅಂತರಿ॑ಕ್ಷꣳ ಸೂರ್ಯ ಆ॒ತ್ಮಾ ಜಗತಸ್ತ॒ಸ್ಥುಷಶ್ಚ .. 7..
ಆ ನ॒ ಇಡಾ॑ಭಿರ್ವಿದಥೇ ಸುಶಸ್ತಿ ವಿ॒ಶ್ವಾನರಃ ಸವಿ॒ತಾ ದೇವ ಏ॑ತು .

ಅಪಿ॒ ಯಥಾ॑ ಯುವಾನೋ॒ ಮತ್ಸಥಾ ನೋ ವಿಶ್ವಂ॒ ಜಗದಭಿಪಿತ್ವೇ ಮ॑ನೀಷಾ .. 8..

ಯದದ್ಯ ಕಚ್ಚ॑ ವೃತ್ರಹನ್ನುದಗಾ ಅ॒ಭಿ ಸೂ॑ರ್ಯ .

ಸರ್ವಂ ತದಿಂ॑ದ್ರ ತೇ ವಶೇ॑ .. 9..
ತ॒ರಣಿರ್ವಿಶ್ವದ॑ರ್ಶತೋ ಜ್ಯೋತಿಷ್ಕೃದಸಿ ಸೂರ್ಯ .

ವಿಶ್ವಮಾ ಭಾ॑ಸಿ ರೋಚನಂ .. 10..

ತತ್ಸೂರ್ಯಸ್ಯ ದೇವ॒ತ್ವಂ ತನ್ಮ॑ಹಿ॒ತ್ವಂ ಮ॒ಧ್ಯಾ ಕರ್ತೋರ್ವಿತತ॒ꣳ ಸಂ ಜ॑ಭಾರ .

ಯ॒ದೇದಯು॑ಕ್ತ ಹ॒ರಿತಃ ಸ॒ಧಸ್ಥಾದಾದ್ರಾತ್ರೀ॒ ವಾಸಸ್ತನುತೇ ಸಿ॒ಮಸ್ಮೈ .. 11..

ತನ್ಮಿ॒ತ್ರಸ್ಯ ವರುಣಸ್ಯಾಭಿ॒ಚಕ್ಷೇ ಸೂರ್ಯೋ ರೂ॒ಪಂ ಕೃಣುತೇ॒ ದ್ಯೋರುಪಸ್ಥೇ॑ .
ಅ॒ನಂ॒ತಮನ್ಯದ್ರುಶದಸ್ಯ ಪಾಜಃ ಕೃಷ್ಣಮ॒ನ್ಯದ್ಧ॒ರಿತಃ ಸಂ ಭ॑ರಂತಿ .. 12..

ಬಣ್ಮಹಾಁ 2 .. ಅ॑ಸಿ ಸೂರ್ಯ ಬಡಾ॑ದಿತ್ಯ ಮ॒ಹಾಁ 2 .. ಅ॑ಸಿ .

ಮ॒ಹಸ್ತೇ ಸ॒ತೋ ಮ॑ಹಿ॒ಮಾ ಪ॑ನಸ್ಯತೇ॒ಽದ್ಧಾ ದೇವ ಮ॒ಹಾಁ 2 ..ಅ॑ಸಿ .. 13..

ಬಟ್ ಸೂರ್ಯ॒ ಶ್ರವಸಾ ಮ॒ಹಾಁ 2 .. ಅ॑ಸಿ .ಸ॒ತ್ರಾ ದೇವ ಮ॒ಹಾಁ 2 .. ಅ॑ಸಿ .

ಮ॒ಹ್ನಾ ದೇವಾನಾ॑ಮಸುರ್ಯಃ ಪು॒ರೋಹಿತೋ ವಿ॒ಭು ಜ್ಯೋತಿರದಾಭ್ಯಂ .. 14..

ಶ್ರಾಯಂ॑ತ ಇವ ಸೂರ್ಯಂ ವಿಶ್ವೇದಿಂದ್ರಸ್ಯ ಭಕ್ಷತ .

ವಸೂನಿ ಜಾತೇ ಜನ॑ಮಾನ ಓಜಸಾ ಪ್ರತಿ॑ ಭಾಗಂ ನ ದೀಧಿಮ .. 15..

ಅ॒ದ್ಯಾ ದೇವಾ॒ ಉದಿತಾ॒ ಸೂರ್ಯಸ್ಯ ನಿರꣳಹ॑ಸಃ ಪಿಪೃತಾ ನಿರ॑ವ॒ದ್ಯಾತ್ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 16..

ಆ ಕೃಷ್ಣೇನ ರಜಸಾ॒ ವರ್ತಮಾನೋ ನಿವೇಶಯ॑ನ್ನ॒ಮೃತಂ ಮರ್ತ್ಯಂ ಚ .

ಹಿ॒ರ॒ಣ್ಯಯೇ॑ನ ಸವಿತಾ ರಥೇನಾ ದೇ॒ವೋ ಯಾ॑ತಿ॒ ಭುವ॑ನಾನಿ ಪಶ್ಯನ್ .. 17..

ಇತಿ ರುದ್ರೇ ಚತುರ್ಥೋಽಧ್ಯಾಯಃ .. 4..

ಅಥ ಪಂಚಮೋಽಧ್ಯಾಯಃ .
(ರುದ್ರಸೂಕ್ತಂ /ನೀಲಸೂಕ್ತಂ .)

ಹರಿಃ ಓಂ
ನಮಸ್ತೇ ರುದ್ರ ಮ॒ನ್ಯವ॑ ಉ॒ತೋ ತ॒ ಇಷವೇ॒ ನಮಃ॑ .
ಬಾ॒ಹುಭ್ಯಾಮುತ ತೇ॒ ನಮಃ॑ .. 1..
ಯಾ ತೇ ರುದ್ರ ಶ॒ಿವಾ ತ॒ನೂರಘೋರಾಽಪಾ॑ಪಕಾಶಿನೀ .

ತಯಾ ನಸ್ತನ್ವಾ ಶಂತ॑ಮಯಾ ಗಿರಿಶಂತಾ॒ಭಿ ಚಾ॑ಕಶೀಹಿ .. 2..

ಯಾಮಿಷುಂ॑ ಗಿರಿಶಂತ ಹಸ್ತೇ ಬ॒ಿಭರ್ಷ್ಯಸ್ತವೇ .

ಶಿ॒ವಾಂ ಗ॑ಿರಿತ್ರ ತಾಂ ಕುರು॒ ಮಾ ಹ॑ಿꣳಸೀಃ॒ ಪುರುಷಂ ಜಗತ್ .. 3..

ಶಿ॒ವೇನ ವಚ॑ಸಾ ತ್ವಾ ಗಿರಿಶಾಽಚ್ಛಾವದಾಮಸಿ .

ಯಥಾ॑ ನಃ ಸರ್ವ॒ಮಿಜ್ಜಗದಯಕ್ಷ್ಮꣳ ಸು॒ಮನಾ ಅಸತ್ .. 4..

ಅಧ್ಯ॑ವೋಚದಧಿವಕ್ತಾ ಪ್ರಥ॒ಮೋ ದೈವ್ಯೋ ಭ॒ಿಷಕ್ .

ಅಹೀꣳಶ್ಚ ಸರ್ವಾಂಜಂ॒ಭಯಂ॒ತ್ಸರ್ವಾಶ್ಚ ಯಾತುಧಾ॒ನ್ಯೋಽಧರಾಚೀಃ ಪರಾಸುವ ..

5..

ಅಸೌ॒ ಯಸ್ತಾಮ್ರೋ ಅ॑ರು॒ಣ ಉ॒ತ ಬ॒ಭ್ರುಃ ಸು॑ಮಂಗಲಃ॑ .
ಯೇ ಚೈ॑ನꣳ ರುದ್ರಾ ಅ॒ಭಿತೋ॑ ದಿ॒ಕ್ಷು ಶ್ರಿ॒ತಾಃ ಸ॑ಹಸ್ರಶೋಽವೈಷಾꣳ॒ ಹೇಡ॑ ಈಮಹೇ
.. 6..

ಅಸೌ॒ಯೋಽವಸರ್ಪ॑ತ॒ಿ ನೀಲ॑ಗ್ರೀವೋ ವಿಲೋಹಿತಃ .
ಉ॒ತೈನಂ ಗೋ॒ಪಾ ಅ॑ದೃಶ್ರ॒ನ್ನದೃ॑ಶ್ರನ್ನುದಹಾರ್ಯಃ ಸ ದೃ॒ಷ್ಟೋಮೃಡಯಾತಿ ನಃ .. 7..
ನಮೋ॑ಽಸ್ತು॒ ನೀಲಗ್ರೀವಾಯ ಸಹಸ್ರಾ॒ಕ್ಷಾಯ॑ ಮೀ॒ಢುಷೇ .

ಅಥೋ॒ ಯೇ ಅ॑ಸ್ಯ ಸತ್ವಾ॑ನೋಽಹಂ ತೇಭ್ಯೋಽಕರಂ॒ ನಮಃ .. 8..
ಪ್ರಮುಂಚ॒ ಧನ್ವನ॒ಸ್ತ್ವಮು॒ಭಯೋ॒ರಾರ್ತ್ನ್ಯೋರ್ಜ್ಯಾಂ .

ಯಾಶ್ಚ ತೇ ಹಸ್ತ ಇಷವಃ॒ ಪರಾ॒ ತಾ ಭ॑ಗವೋ ವಪ .. 9..

ವಿಜ್ಯಂ ಧನುಃ ಕಪ॒ರ್ದಿನೋ ವಿಶ॑ಲ್ಯೋ ಬಾಣವಾಁ 2 .. ಉ॒ತ .

ಅನೇ॑ಶನ್ನಸ್ಯ ಯಾ ಇಷ॑ವ ಆ॒ಭುರ॑ಸ್ಯ ನಿಷಂಗಧಿಃ .. 10..
ಯಾ ತೇ ಹೇತಿರ್ಮೀಢುಷ್ಟಮ॒ ಹಸ್ತೇ ಬ॒ಭೂವ॑ ತೇ ಧನುಃ॑ .
ತಯಾಸ್ಮಾನ್ವಿಶ್ವತ॒ಸ್ತ್ವಮ॑ಯ॒ಕ್ಷ್ಮಯಾ ಪರಿಭುಜ .. 11..

ಪರಿ ತೇ ಧನ್ವನೋ ಹೇ॒ತಿರಸ್ಮಾನ್ವೃಣಕ್ತು ವಿ॒ಶ್ವತಃ .
ಅಥೋ॒ ಯ ಇ॑ಷುಧಿಸ್ತವಾ॒ರೇ ಅ॒ಸ್ಮನ್ನಿಧೇ॑ಹ॒ಿ ತಂ .. 12..

ಅ॒ವ॒ತತ್ಯ ಧನುಷ್ಟ್ವꣳ ಸಹ॑ಸ್ರಾಕ್ಷ ಶತೇಷುಧೇ .

ನಿ॒ಶೀರ್ಯ ಶ॒ಲ್ಯಾನಾಂ ಮುಖಾ ಶಿ॒ವೋ ನಃ ಸು॒ಮನಾ ಭವ .. 13..

ನಮಸ್ತ॒ ಆಯುಧಾ॒ಯಾನಾತತಾಯ ಧೃ॒ಷ್ಣವೇ .

ಉ॒ಭಾಭ್ಯಾ॑ಮುತ ತೇ॒ ನಮೋ ಬಾ॒ಹುಭ್ಯಾಂ ತವ॒ ಧನ್ವನೇ .. 14..

ಮಾ ನೋ॑ ಮ॒ಹಾಂತ॑ಮು॒ತ ಮಾ ನೋ ಅರ್ಭಕಂ ಮಾ ನ॒ ಉಕ್ಷಂತಮು॒ತ ಮಾ ನ॑
ಉಕ್ಷಿ॒ತಂ .

ಮಾ ನೋ॑ ವಧೀಃ ಪ॒ಿತರಂ ಮೋತ ಮಾತರಂ ಮಾ ನಃ॑ ಪ್ರಿ॒ಯಾಸ್ತನ್ವೋ ರುದ್ರ
ರೀರಿಷಃ .. 15..

ಮಾ ನ॑ಸ್ತೋಕೇ ತನ॑ಯೇ ಮಾ ನ॒ ಆಯುಷಿ॒ ಮಾ ನೋ ಗೋಷು॒ ಮಾ ನೋ॒
ಅಶ್ವೇಷು ರೀರಿಷಃ .
ಮಾ ನೋ ವೀ॒ರಾನ್ ರುದ್ರ ಭಾ॒ಮಿನೋ ವಧೀರ್ಹವಿಷ್ಮಂತಃ॒ ಸದ॒ಮಿತ್ತ್ವಾ॑
ಹವಾಮಹೇ .. 16..

ನಮೋ॒ ಹಿರಣ್ಯಬಾಹವೇ ಸೇನಾನ್ಯೇ ದಿ॒ಶಾಂ ಚ॒ ಪತಯೇ॒ ನಮೋ॒
ನಮೋ॑ ವೃಕ್ಷೇಭ್ಯೋ ಹರಿ॑ಕೇಶೇಭ್ಯಃ ಪಶೂ॒ನಾಂ ಪತ॑ಯೇ ನಮೋ॒
ನಮಃ ಶ॒ಷ್ಪಿಂಜರಾಯ ತ್ವಿಷೀ॑ಮತೇ ಪಥೀನಾಂ ಪತ॑ಯೇ ನಮೋ॒
ನಮೋ॒ ಹರಿಕೇಶಾಯೋಪವೀತಿನೇ॑ ಪು॒ಷ್ಟಾನಾಂ ಪತ॑ಯೇ॒ ನಮಃ .. 17..
ನಮೋ॑ ಬಭ್ಲುಶಾಯ ವ್ಯಾ॒ಧಿನೇಽನ್ನಾನಾಂ॒ ಪತಯೇ॒ ನಮೋ
ನಮೋ॑ ಭ॒ವಸ್ಯ॑ ಹೇತ್ಯೈ॒ ಜಗತಾಂ॒ ಪತಯೇ॒ ನಮೋ॒
ನಮೋ॑ ರುದ್ರಾಯಾತತಾ॒ಯಿನೇ॒ ಕ್ಷೇತ್ರಾಣಾಂ ಪತಯೇ॒ ನಮೋ॒
ನಮಃ ಸೂ॒ತಾಯಾಹಂ॑ತ್ಯೈ ವನಾನಾಂ॒ ಪತಯೇ॒ ನಮಃ .. 18..
ನಮೋ॒ ರೋಹಿತಾಯ ಸ್ಥ॒ಪತಯೇ ವೃಕ್ಷಾಣಾಂ॒ ಪತ॑ಯೇ॒ ನಮೋ॒
ನಮೋ॑ ಭುವಂ॒ತಯೇ ವಾರಿವಸ್ಕೃ॒ತಾಯೌಷಧೀನಾಂ ಪತ॑ಯೇ ನಮೋ॒
ನಮೋ॑ ಮಂತ್ರಿಣೇ ವಾಣಿ॒ಜಾಯ ಕಕ್ಷಾ॑ಣಾಂ ಪತ॑ಯೇ ನಮೋ॒
ನಮ ಉ॒ಚ್ಚೈರ್ಘೋಷಾಯಾಕ್ರಂದಯತೇ ಪತ್ತೀನಾಂ ಪತಯೇ॒ ನಮಃ .. 19..
ನಮಃ ಕೃತ್ಸ್ನಾಯತಯಾ॒ ಧಾವತೇ॒ ಸತ್ವನಾಂ॒ ಪತ॑ಯೇ॒ ನಮೋ॒
ನಮಃ ಸಹ॑ಮಾನಾಯ ನಿವ್ಯಾಧಿನ ಆವ್ಯಾಧಿನೀನಾಂ॒ ಪತಯೇ॒ ನಮೋ॒
ನಮೋ॑ ನಿಷಂ॒ಗಿಣೇ ಕಕು॒ಭಾಯ ಸ್ತೇನಾನಾಂ॒ ಪತ॑ಯೇ॒ ನಮೋ
ನಮೋ॑ ನಿಚೇ॒ರವೇ ಪರಿಚ॒ರಾಯಾರಣ್ಯಾನಾಂ ಪತ॑ಯೇ ನಮಃ .. 20..
ನಮೋ॒ ವಂಚತೇ ಪರಿ॒ವಂಚತೇ ಸ್ತಾಯೂ॒ನಾಂ ಪತ॑ಯೇ॒ ನಮೋ॒
ನಮೋ॑ ನಿಷಂ॒ಗಿಣ ಇಷುಧಿ॒ಮತೇ ತಸ್ಕ॑ರಾಣಾಂ ಪತ॑ಯೇ ನಮೋ॒
ನಮಃ ಸೃಕಾ॒ಯಿಭ್ಯೋ ಜಿಘಾꣳಸದ್ಭ್ಯೋ ಮುಷ್ಣತಾಂ ಪತ॑ಯೇ ನಮೋ॒
ನಮೋ॑ಽಸಿಮದ್ಭ್ಯೋ ನಕ್ತಂಚರದ್ಭ್ಯೋ ವಿಕೃಂ॒ತಾನಾಂ ಪತ॑ಯೇ ನಮಃ .. 21..
ನಮಉಷ್ಣೀಷಿಣೇ॑ ಗಿರಿಚರಾಯ ಕುಲುಂಚಾನಾಂ ಪತ॑ಯೇ ನಮೋ॒
ನಮ ಇಷು॒ಮದ್ಭ್ಯೋ ಧನ್ವಾಯಿಭ್ಯ॑ಶ್ಚ ವೋ ನಮೋ॒
ನಮ ಆತನ್ವಾನೇಭ್ಯಃ॑ ಪ್ರತಿದಧಾ॑ನೇಭ್ಯಶ್ಚ ವೋ॒ ನಮೋ॒
ನಮ ಆ॒ಯಚ್ಛ॒ದ್ಭ್ಯೋಽಸ್ಯದ್ಭ್ಯಶ್ಚ ವೋ ನಮಃ .. 22..
ನಮೋ॑ ವಿಸೃಜದ್ಭ್ಯೋ ವಿಧ್ಯದ್ಭ್ಯಶ್ಚ ವೋ ನಮೋ॒
ನಮಃ ಸ್ವ॒ಪದ್ಭ್ಯೋ॒ ಜಾಗ್ರದ್ಭ್ಯಶ್ಚ ವೋ ನಮೋ॒
ನಮಃ ಶಯಾನೇಭ್ಯ॒ ಆಸೀನೇಭ್ಯಶ್ಚ ವೋ ನಮೋ॒

ನಮಸ್ತಿಷ್ಠ॑ದ್ಭ್ಯೋ ಧಾವದ್ಭ್ಯಶ್ಚ ವೋ ನಮಃ .. 23..
ನಮಃ ಸ॒ಭಾಭ್ಯಃ ಸ॒ಭಾಪತಿಭ್ಯಶ್ಚ ವೋ ನಮೋ॒
ನಮೋಽಶ್ವೇಭ್ಯೋಽಶ್ವಪತಿಭ್ಯಶ್ಚ ವೋ ನಮೋ॒
ನಮ ಆವ್ಯಾ॒ಧಿನೀಭ್ಯೋ ವಿ॒ವಿಧ್ಯಂತೀಭ್ಯಶ್ಚ ವೋ ನಮೋ
ನಮಉಗ॑ಣಾಭ್ಯಸ್ತೃꣳಹ॒ತೀಭ್ಯ॑ಶ್ಚ ವೋ॒ ನಮಃ॑ .. 24..
ನಮೋ॑ ಗ॒ಣೇಭ್ಯೋ ಗ॒ಣಪ॑ತಿಭ್ಯಶ್ಚ ವೋ ನಮೋ॒
ನಮೋ॒ ವ್ರಾತೇಭ್ಯೋ ವ್ರಾತ॑ಪತಿಭ್ಯಶ್ಚ ವೋ ನಮೋ॒
ನಮೋ॒ ಗೃತ್ಸೇಭ್ಯೋ ಗೃತ್ಸಪತಿಭ್ಯಶ್ಚ ವೋ॒ ನಮೋ॒
ನಮೋ॒ ವಿರೂಪೇಭ್ಯೋ ವಿ॒ಶ್ವರೂಪೇಭ್ಯಶ್ಚ ವೋ॒ ನಮಃ॑ .. 25..
ನಮಃ ಸೇನಾ॑ಭ್ಯಃ ಸೇನಾ॒ನಿಭ್ಯಶ್ಚ ವೋ ನಮೋ॒
ನಮೋ॑ ರ॒ಥಿಭ್ಯೋ ಅರ॒ಥೇಭ್ಯಶ್ಚ ವೋ ನಮೋ॒
ನಮಃ ಕ್॒ಷತ್ತೃಭ್ಯಃ॑ ಸಂಗ್ರಹೀತೃಭ್ಯ॑ಶ್ಚ ವೋ ನಮೋ॒
ನಮೋ॑ ಮ॒ಹದ್ಭ್ಯೋ ಅರ್ಭ॒ಕೇಭ್ಯಶ್ಚ ವೋ ನಮಃ .. 26..
ನಮಸ್ತಕ್ಷಭ್ಯೋ ರಥಕಾರೇಭ್ಯ॑ಶ್ಚ ವೋ ನಮೋ॒
ನಮಃ ಕುಲಾಲೇಭ್ಯಃ ಕ॒ರ್ಮಾರೇ॑ಭ್ಯಶ್ಚ ವೋ ನಮೋ॒
ನಮೋ॑ ನಿಷಾದೇಭ್ಯಃ ಪುಂ॒ಜಿಷ್ಟೇ॑ಭ್ಯಶ್ಚ ವೋ ನಮೋ॒
ನಮಃ ಶ್ವ॒ನಿಭ್ಯೋ ಮೃಗ॒ಯುಭ್ಯ॑ಶ್ಚ ವೋ ನಮಃ .. 27..
ನಮಃ ಶ್ವಭ್ಯಃ॒ ಶ್ವಪತಿಭ್ಯಶ್ಚ ವೋ ನಮೋ॒
ನಮೋ॑ ಭ॒ವಾಯ ಚ ರುದ್ರಾಯ॑ ಚ॒
ನಮಃ ಶ॒ರ್ವಾಯ ಚ ಪಶುಪತ॑ಯೇ ಚ॒
ನಮೋ॒ ನೀಲಗ್ರೀವಾಯ ಚ ಶಿತಿಕಂಠಾಯ ಚ .. 28..

ನಮಃ ಕಪ॒ರ್ದಿನೇ ಚ॒ ವ್ಯುಪ್ತಕೇಶಾಯ ಚ॒
ನಮಃ ಸಹಸ್ರಾ॒ಕ್ಷಾಯ ಚ ಶ॒ತಧನ್ವನೇ ಚ॒
ನಮೋ॑ ಗಿರಿಶ॒ಯಾಯ ಚ ಶಿಪಿವಿ॒ಷ್ಟಾಯ ಚ॒
ನಮೋ॑ ಮೀಢುಷ್ಟಮಾಯ॒ ಚೇಷುಮತೇ ಚ .. 29..

ನಮೋ॑ ಹ್ರಸ್ವಾಯ॑ ಚ ವಾಮ॒ನಾಯ ಚ॒
ನಮೋ॑ ಬೃಹತೇ ಚ॒ ವರ್ಷೀ॑ಯಸೇ ಚ॒
ನಮೋ॑ ವೃದ್ಧಾಯ ಚ ಸ॒ವೃಧೇ ಚ॒
ನಮೋಽಗ್ರ್ಯಾಯ ಚ ಪ್ರಥಮಾಯ॑ ಚ .. 30..

ನಮ ಆ॒ಶವೇ॑ ಚಾಜಿರಾಯ॑ ಚ॒
ನಮಃ ಶೀಘ್ರ್ಯಾ॑ಯ ಚ॒ ಶೀಭ್ಯಾಯ ಚ॒
ನಮಊರ್ಮ್ಯಾಯ ಚಾವಸ್ವ॒ನ್ಯಾ॒ಯ ಚ॒

ನಮೋ॑ ನಾದೇಯಾಯ ಚ॒ ದ್ವೀಪ್ಯಾಯ ಚ .. 31..

ನಮೋ॑ ಜ್ಯೇಷ್ಠಾಯ॑ ಚ ಕನಿಷ್ಠಾಯ ಚ॒
ನಮಃ ಪೂರ್ವಜಾಯ॑ ಚಾಪರಜಾಯ ಚ॒
ನಮೋ॑ ಮಧ್ಯಮಾಯ॑ ಚಾಪಗ॒ಲ್ಭಾಯ ಚ॒
ನಮೋ॑ ಜಘನ್ಯಾ॒ಯ ಚ ಬು॒ಧ್ನ್ಯಾಯ ಚ .. 32..

ನಮಃ ಸೋಭ್ಯಾಯ ಚ ಪ್ರತಿಸರ್ಯಾಯ ಚ॒
ನಮೋ॒ ಯಾಮ್ಯಾಯ ಚ॒ ಕ್ಷೇಮ್ಯಾಯ ಚ॒
ನಮಃ ಶ್ಲೋಕ್ಯಾಯ ಚಾವಸಾ॒ನ್ಯಾ॒ಯ ಚ॒
ನಮಉರ್ವ॒ರ್ಯಾಯ ಚ॒ ಖಲ್ಯಾಯ ಚ .. 33..

ನಮೋ॒ ವನ್ಯಾಯ ಚ॒ ಕಕ್ಷ್ಯಾ॑ಯ ಚ॒
ನಮಃ ಶ್ರ॒ವಾಯ ಚ ಪ್ರತಿಶ್ರವಾಯ॑ ಚ॒
ನಮ ಆ॒ಶುಷೇ॑ಣಾಯ ಚಾಶುರಥಾಯ ಚ॒
ನಮಃ ಶೂರಾ॑ಯ ಚಾವಭೇದಿನೇ॑ ಚ .. 34..

ನಮೋ॑ ಬ॒ಿಲ್ಮಿನೇ॑ ಚ ಕವಚಿನೇ ಚ॒
ನಮೋ॑ ವ॒ರ್ಮಿಣೇ ಚ ವರೂ॒ಥಿನೇ ಚ॒
ನಮಃ ಶ್ರು॒ತಾಯ ಚ ಶ್ರುತಸೇ॒ನಾಯ ಚ॒
ನಮೋ॑ ದುಂದುಭ್ಯಾಯ ಚಾಹನನ್ಯಾ॒ಯ ಚ .. 35..

ನಮೋ॑ ಧೃ॒ಷ್ಣವೇ ಚ ಪ್ರಮೃಶಾಯ ಚ॒
ನಮೋ॑ ನಿಷಂ॒ಗಿಣೇ ಚೇಷುಧಿಮತೇ॑ ಚ॒
ನಮಸ್ತೀಕ್ಷ್ಣೇಷವೇ ಚಾಯು॒ಧಿನೇ ಚ॒
ನಮಃ ಸ್ವಾಯು॒ಧಾಯ॑ ಚ ಸು॒ಧನ್ವನೇ ಚ .. 36..

ನಮಃ ಸ್ರುತ್ಯಾಯ ಚ॒ ಪಥ್ಯಾಯ ಚ॒
ನಮಃ ಕಾಟ್ಯಾ॑ಯ ಚ॒ ನೀಪ್ಯಾ॑ಯ ಚ॒
ನಮಃ ಕುಲ್ಯಾ॑ಯ ಚ ಸರ॒ಸ್ಯಾ॒ಯ ಚ॒
ನಮೋ॑ ನಾದೇಯಾಯ ಚ ವೈಶಂ॒ತಾಯ ಚ .. 37..

ನಮಃ ಕೂಪ್ಯಾ॑ಯ ಚಾವ॒ಟ್ಯಾಯ ಚ॒
ನಮೋ॒ ವೀಧ್ರ್ಯಾಯ ಚಾತಪ್ಯಾ॒ಯ ಚ॒
ನಮೋ॒ ಮೇಘ್ಯಾಯ ಚ ವಿದ್ಯುತ್ಯಾಯ ಚ॒
ನಮೋ॒ ವರ್ಷ್ಯಾಯ ಚಾವ॒ರ್ಷ್ಯಾಯ ಚ .. 38..

ನಮೋ॒ ವಾತ್ಯಾಯ ಚ॒ ರೇಷ್ಮ್ಯಾಯ ಚ॒
ನಮೋ॑ ವಾಸ್ತವ್ಯಾ॒ಯ ಚ ವಾಸ್ತು॒ಪಾಯ ಚ॒
ನಮಃ ಸೋಮಾಯ ಚ ರು॒ದ್ರಾಯ ಚ॒

ನಮಸ್ತಾ॒ಮ್ರಾಯ ಚಾರು॒ಣಾಯ॑ ಚ .. 39..

ನಮಃ ಶಂ॒ಗವೇ ಚ ಪಶುಪತ॑ಯೇ ಚ॒
ನಮ ಉ॒ಗ್ರಾಯ॑ ಚ ಭೀ॒ಮಾಯ ಚ॒
ನಮೋ॑ಽಗ್ರೇವ॒ಧಾಯ॑ ಚ ದೂರೇವ॒ಧಾಯ ಚ॒
ನಮೋ॑ ಹಂತ್ರೇ ಚ॒ ಹನೀಯಸೇ ಚ॒
ನಮೋ॑ ವೃಕ್ಷೇಭ್ಯೋ ಹರಿ॑ಕೇಶೇಭ್ಯೋ ನಮಸ್ತಾರಾಯ॑ .. 40..
ನಮಃ ಶಂಭ॒ವಾಯ ಚಮಯೋಭವಾಯ ಚ॒
ನಮಃ ಶಂಕರಾಯ॑ ಚ ಮಯಸ್ಕರಾಯ॑ ಚ॒
ನಮಃ ಶಿ॒ವಾಯ ಚ ಶಿ॒ವತ॑ರಾಯ ಚ .. 41..

ನಮಃ ಪಾರ್ಯಾಯ ಚಾವಾ॒ರ್ಯಾಯ ಚ॒
ನಮಃ ಪ್ರ॒ತರ॑ಣಾಯ ಚೋತ್ತರಣಾಯ ಚ॒
ನಮಸ್ತೀರ್ಥ್ಯಾಯ ಚ॒ ಕೂಲ್ಯಾ॑ಯ ಚ॒
ನಮಃ ಶಷ್ಪ್ಯಾ॑ಯ ಚ॒ ಫೇನ್ಯಾ॑ಯ ಚ .. 42..

ನಮಃ ಸಿಕತ್ಯಾಯ ಚ ಪ್ರವಾಹ್ಯಾ॒ಯ ಚ॒
ನಮಃ ಕಿꣳಶಿ॒ಲಾಯ ಚ ಕ್ಷಯ॒ಣಾಯ॑ ಚ॒
ನಮಃ ಕಪ॒ರ್ದಿನೇ ಚ ಪುಲ॒ಸ್ತಯೇ ಚ॒
ನಮ ಇರಿ॒ಣ್ಯಾ॒ಯ ಚ ಪ್ರಪಥ್ಯಾ॒ಯ ಚ .. 43..

ನಮೋ॒ ವ್ರಜ್ಯಾಯ ಚ॒ ಗೋಷ್ಠ್ಯಾ॑ಯ ಚ॒
ನಮಸ್ತಲ್ಪ್ಯಾ॑ಯ ಚ॒ ಗೇಹ್ಯಾ॑ಯ ಚ॒
ನಮೋ॑ ಹೃದಯ್ಯಾ॒ಯ ಚ ನಿವೇ॒ಷ್ಪ್ಯಾ॒ಯ ಚ॒
ನಮಃ ಕಾಟ್ಯಾ॑ಯ ಚ ಗಹ್ವರೇ॒ಷ್ಠಾಯ ಚ .. 44..

ನಮಃ ಶುಷ್ಕ್ಯಾ॑ಯ ಚ ಹರಿತ್ಯಾಯ ಚ॒
ನಮಃ ಪಾꣳಸ॒ವ್ಯಾಯ ಚ ರಜಸ್ಯಾ॒ಯ ಚ॒
ನಮೋ॒ ಲೋಪ್ಯಾ॑ಯ ಚೋಲಪ್ಯಾ॒ಯ ಚ॒
ನಮಊರ್ವ್ಯಾಯ ಚ॒ ಸೂರ್ವ್ಯಾಯ ಚ .. 45..

ನಮಃ ಪ॒ರ್ಣಾಯ॑ ಚ ಪರ್ಣಶ॒ದಾಯ॑ ಚ॒
ನಮಉದ್ಗುರಮಾ॑ಣಾಯ ಚಾಭಿಘ್ನ॒ತೇ ಚ॒
ನಮ ಆಖಿದ॒ತೇ ಚ॑ ಪ್ರಖಿದತೇ ಚ॒
ನಮಃ ಇಷು॒ಕೃದ್ಭ್ಯೋ ಧನುಷ್ಕೃದ್ಭ್ಯ॑ಶ್ಚ ವೋ ನಮೋ॒
ನಮೋ॑ ವಃ ಕಿರಿಕೇಭ್ಯೋ ದೇವಾನಾꣳ॒ ಹೃದಯೇಭ್ಯೋ ನಮೋ॑
ವಿಚಿನ್ವ॒ತ್ಕೇಭ್ಯೋ ನಮೋ॑ ವಿಕ್ಷಿಣ॒ತ್ಕೇಭ್ಯೋ ನಮ ಆನಿರ್ಹತೇಭ್ಯಃ॑ .. 46..

ದ್ರಾಪೇ॒ ಅಂಧಸಸ್ಪತೇ॒ ದರಿದ್ರಂ ನೀಲಲೋಹಿತ .

ಆ॒ಸಾಂ ಪ್ರ॒ಜಾನಾ॑ಮೇ॒ಷಾಂ ಪ॑ಶೂನಾಂ ಮಾ ಭೇರ್ಮಾ ರೋಙ್ಭೋ ಚ॑ ನಃ॒
ಕಿಂಚನಾಮಮತ್ .. 47..

ಇ॒ಮಾ ರು॒ದ್ರಾಯ ತ॒ವಸೇ॑ ಕಪ॒ರ್ದಿನೇ॑ ಕ್॒ಷಯದ್ವೀರಾಯ॒ ಪ್ರಭರಾಮಹೇ ಮ॒ತೀಃ .
ಯಥಾ॒ ಶಮಸ॑ದ್ದ್ವಿಪದೇ॒ ಚತುಷ್ಪದೇ॒ ವಿಶ್ವಂ॑ ಪುಷ್ಟಂ ಗ್ರಾಮೇ ಅ॒ಸ್ಮಿನ್ನನಾತು॒ರಂ ..

48..

ಯಾ ತೇ ರುದ್ರ ಶ॒ಿವಾ ತ॒ನೂಃ ಶಿ॒ವಾ ವ॒ಿಶ್ವಾಹಾ ಭೇಷಜೀ .

ಶಿ॒ವಾ ರುತಸ್ಯ॑ ಭೇಷ॒ಜೀ ತಯಾ ನೋ ಮೃಡ ಜೀವಸೇ॑ .. 49..
ಪರಿ ನೋ ರು॒ದ್ರಸ್ಯ ಹೇತಿರ್ವೃ॑ಣಕ್ತು ಪರಿ ತ್ವೇಷಸ್ಯ ದುರ್ಮತಿರ॑ಘಾಯೋಃ .
ಅವ॑ ಸ್ಥಿರಾ ಮ॒ಘವ॑ದ್ಭ್ಯಸ್ತನುಷ್ವ॒ ಮೀಢ್ವ॑ಸ್ತೋಕಾಯ॒ ತನಯಾಯಮೃಡ .. 50..

ಮೀಢುಷ್ಟಮ॒ ಶಿವತಮ ಶಿ॒ವೋ ನಃ॑ ಸು॒ಮನಾ ಭವ .

ಪ॒ರ॒ಮೇ ವೃಕ್ಷ ಆಯುಧಂ ನಿ॒ಧಾಯ॒ ಕೃತ್ತಿಂ ವಸಾನ॒ ಆಚ॑ರ॒ ಪಿನಾ॑ಕಂ ಬಿಭ್ರ॒ದಾಗಹಿ ..

51..

ವಿಕಿರಿದ್ರ ವಿಲೋ॑ಹಿತ ನಮ॑ಸ್ತೇ ಅಸ್ತು ಭಗವಃ .
ಯಾಸ್ತೇ ಸ॒ಹಸ್ರꣳ ಹೇತಯೋ॒ಽನ್ಯಮಸ್ಮನ್ನಿವಪಂತು॒ ತಾಃ .. 52..
ಸ॒ಹಸ್ರಾ॑ಣಿ ಸಹಸ್ರಶೋ ಬಾಹ್ವೋಸ್ತವ ಹೇತಯಃ॑ .
ತಾಸಾಮೀಶಾನೋ ಭಗವಃ ಪರಾ॒ಚೀನಾ॒ ಮುಖಾ ಕೃಧಿ .. 53..

ಅಸಂಖ್ಯಾತಾ ಸ॒ಹಸ್ರಾ॑ಣ॒ಿ ಯೇ ರು॒ದ್ರಾ ಅಧಿ ಭೂಮ್ಯಾಂ .

ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 54..

ಅ॒ಸ್ಮಿನ್ಮಹ॒ತ್ಯ॒ರ್ಣವೇಽನ್ತರಿ॑ಕ್ಷೇ ಭ॒ವಾ ಅಧಿ .

ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 55..

ನೀಲ॑ಗ್ರೀವಾಃ ಶಿತಿ॒ಕಂಠಾ ದಿವꣳ ರು॒ದ್ರಾ ಉಪಶ್ರಿತಾಃ .
ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 56..

ನೀಲ॑ಗ್ರೀವಾಃ ಶಿತಿ॒ಕಂಠಾಃ ಶ॒ರ್ವಾ ಅ॒ಧಃ ಕ್॑ಷಮಾಚ॒ರಾಃ .
ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 57..

ಯೇ ವೃ॒ಕ್ಷೇಷು॑ ಶ॒ಷ್ಪಿಂಜರಾ ನೀಲ॑ಗ್ರೀವಾ ವಿಲೋಹಿತಾಃ .
ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 58..

ಯೇ ಭೂ॒ತಾನಾಮಧಿಪತಯೋ ವಿಶಿ॒ಖಾಸಃ ಕಪ॒ರ್ದಿನಃ॑ .
ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 59..

ಯೇ ಪ॒ಥಾಂ ಪ॑ಥಿ॒ರಕ್ಷಯ ಐಲಬೃ॒ದಾ ಆ॑ಯು॒ರ್ಯುಧಃ .
ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 60..

ಯೇ ತೀ॒ರ್ಥಾನಿ ಪ್ರ॒ಚರಂತಿ ಸೃ॒ಕಾಹಸ್ತಾ ನಿಷಂಗಿಣಃ॑ .

ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 61..

ಯೇಽನ್ನೇಷು ವ॒ಿವಿಧ್ಯಂತ॒ಿ ಪಾತ್ರೇಷು॒ ಪಿಬ॑ತೋ ಜನಾನ್ .

ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 62..

ಯ ಏ॒ತಾವಂ॑ತಶ್ಚ ಭೂಯಾꣳಸಶ್ಚ॒ ದಿಶೋ॑ ರುದ್ರಾ ವಿ॑ತಸ್ಥಿರೇ .

ತೇಷಾꣳ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 63..

ನಮೋ॑ಽಸ್ತು ರುದ್ರೇಭ್ಯೋ ಯೇ ದಿ॒ವಿಯೇಷಾಂ ವ॒ರ್ಷಮಿಷವಸ್ತೇಭ್ಯೋ
ದಶ॒ ಪ್ರಾಚೀ॒ರ್ದಶ॑ ದಕ್ಷಿ॒ಣಾ ದಶ ಪ್ರ॒ತೀಚೀರ್ದಶೋದೀ॑ಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ॑ ಅಸ್ತು ತೇ ನೋಽವಂತು ತೇ ನೋ॑ ಮೃಡಯಂತು ತೇ ಯಂ
ದ್ವಿಷ್ಮೋ ಯಶ್ಚ॑ ನೋ॒ ದ್ವೇಷ್ಟಿ ತಮೇ॑ಷಾಂ॒ ಜಂಭೇ ದಧ್ಮಃ .. 64..
ನಮೋ॑ಽಸ್ತು ರುದ್ರೇಭ್ಯೋ ಯೇಽನ್ತರಿಕ್ಷೇ॒ ಯೇಷಾಂ ವಾತ ಇಷ॑ವಸ್ತೇಭ್ಯೋ
ದಶ॒ ಪ್ರಾಚೀ॒ರ್ದಶ॑ ದಕ್ಷಿ॒ಣಾ ದಶ ಪ್ರ॒ತೀಚೀರ್ದಶೋದೀ॑ಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ॑ ಅಸ್ತು ತೇ ನೋಽವಂತು ತೇ ನೋ॑ ಮೃಡಯಂತು ತೇ ಯಂ
ದ್ವಿಷ್ಮೋ ಯಶ್ಚ॑ ನೋ॒ ದ್ವೇಷ್ಟಿ ತಮೇ॑ಷಾಂ॒ ಜಂಭೇ ದಧ್ಮಃ .. 65..
ನಮೋ॑ಽಸ್ತು ರುದ್ರೇಭ್ಯೋ ಯೇ ಪೃಥಿ॒ವ್ಯಾಂ ಯೇಷಾಮನ್ನಮಿಷ॑ವಸ್ತೇಭ್ಯೋ
ದಶ॒ ಪ್ರಾಚೀ॒ರ್ದಶ॑ ದಕ್ಷಿ॒ಣಾ ದಶ ಪ್ರ॒ತೀಚೀರ್ದಶೋದೀ॑ಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ॑ ಅಸ್ತು ತೇ ನೋಽವಂತು ತೇ ನೋ॑ ಮೃಡಯಂತು ತೇ ಯಂ
ದ್ವಿಷ್ಮೋ ಯಶ್ಚ॑ ನೋ॒ ದ್ವೇಷ್ಟಿ ತಮೇ॑ಷಾಂ॒ ಜಂಭೇ ದಧ್ಮಃ .. 66..
ಇತಿ ರುದ್ರೇ ಪಂಚಮೋಽಧ್ಯಾಯಃ .. 5..

ಅಥ ಷಷ್ಠೋಽಧ್ಯಾಯಃ .
(ಮಹಚ್ಛಿರ /ಸೋಮಸ್ತವನ / ತ್ರ್ಯಂಬಕಯಜನಂ .)

ಹರಿಃ ಓಂ
ವ॒ಯꣳಸೋಮ ವ್ರ॒ತೇ ತವ॒ ಮನಸ್ತ॒ನೂಷು ಬಿಭ್ರ॑ತಃ .
ಪ್ರ॒ಜಾವಂ॑ತಃ ಸಚೇಮಹಿ .. 1..

ಏ॒ಷ ತೇ ರುದ್ರ ಭಾಗಃ ಸ॒ಹ ಸ್ವಸ್ರಾಽಮ್ಬಿಕಯಾ॒ ತಂ ಜು॑ಷಸ್ವ॒ ಸ್ವಾಹೈ॒ಷ ತೇ॑ ರುದ್ರ ಭಾ॒ಗ
ಆ॒ಖುಸ್ತೇ ಪ॒ಶುಃ .. 2..
ಅವ॑ ರುದ್ರಮ॑ದೀಮ॒ಹ್ಯವ॑ ದೇ॒ವಂ ತ್ರ್ಯಂಬಕಂ .

ಯಥಾ॑ ನೋ॒ ವಸ್ಯ॑ಸ॒ಸ್ಕರದ್ಯಥಾ॑ ನಃ॒ ಶ್ರೇಯಸ॒ಸ್ಕರದ್ಯಥಾ॑ ನೋ ವ್ಯವಸಾಯಯಾತ್
.. 3..

ಭೇ॒ಷ॒ಜಮಸಿ ಭೇಷಜಂ ಗವೇಽಶ್ವಾಯ॒ ಪುರುಷಾಯ ಭೇಷಜಂ .

ಸು॒ಖಂ ಮೇ॒ಷಾಯ॑ ಮೇಷ್ಯೈ .. 4..

ತ್ರ್ಯಂಬಕಂ ಯಜಾಮಹೇ ಸುಗಂ॒ಧಿಂ ಪುಷ್ಟಿವರ್ಧ॑ನಂ .

ಉ॒ರ್ವಾರು॒ಕಮಿವ॒ ಬಂಧನಾನ್ಮೃತ್ಯೋರ್ಮು॑ಕ್ಷೀಯಮಾಽಮೃತಾತ್ .

ತ್ರ್ಯಂಬಕಂ ಯಜಾಮಹೇ ಸುಗಂ॒ಧಿಂ ಪ॑ತಿ॒ವೇದ॑ನಂ .

ಉ॒ರ್ವಾರು॒ಕಮಿವ॒ ಬಂಧನಾದಿತೋ ಮುಕ್ಷೀಯಮಾಮುತಃ .. 5..
ಏ॒ತತ್ತೇ ರುದ್ರಾವಸಂ ತೇನ ಪ॒ರೋ ಮೂಜ॑ವ॒ತೋಽತೀಹಿ .

ಅವ॑ತತಧನ್ವಾ ಪಿನಾಕಾವಸಃ॒ ಕೃತ್ತಿವಾಸಾ॒ ಅಹಿꣳಸನ್ನಃ ಶ॒ಿವೋಽತೀ॑ಹಿ .. 6..

ತ್ರ್ಯಾಯು॒ಷಂ ಜ॒ಮದಗ್ನೇಃ ಕ॒ಶ್ಯಪಸ್ಯ ತ್ರ್ಯಾಯುಷಂ .

ಯದ್ದೇವೇಷು॑ ತ್ರ್ಯಾಯುಷಂ ತನ್ನೋ॑ ಅಸ್ತು ತ್ರ್ಯಾಯುಷಂ .. 7..

ಶಿ॒ವೋ ನಾಮಾಸಿ॒ ಸ್ವಧಿ॑ತಿಸ್ತೇ ಪ॒ಿತಾ ನಮ॑ಸ್ತೇ ಅಸ್ತು॒ ಮಾ ಮಾ ಹಿꣳಸೀಃ .
ನಿವರ್ತಯಾಮ್ಯಾಯು॑ಷೇಽನ್ನಾದ್ಯಾ॑ಯ॒ ಪ್ರಜನನಾಯ ರಾಯಸ್ಪೋಷಾಯ
ಸುಪ್ರಜಾ॒ಸ್ತ್ವಾಯ॑ ಸು॒ವೀರ್ಯಾ॑ಯ .. 8..

ಇತಿ ರುದ್ರೇ ಷಷ್ಠೋಽಧ್ಯಾಯಃ .. 6..

ಅಥ ಸಪ್ತಮೋಽಧ್ಯಾಯಃ .
(ಜಟಾಽಧ್ಯಾಯ .)

ಹರಿಃ ಓಂ
ಉ॒ಗ್ರಶ್ಚ॑ ಭೀಮಶ್ಚ॒ ಧ್ವಾಂತಶ್ಚ ಧುನಿ॑ಶ್ಚ .
ಸಾ॒ಸ॒ಹ್ವಾಂಶ್ಚಾಭಿಯುಗ್ವಾ ಚ॑ ವ॒ಿಕ್ಷಿಪಃ॒ ಸ್ವಾಹಾ .. 1..

ಅ॒ಗ್ನಿꣳ ಹೃದ॑ಯೇನಾಶನಿꣳ ಹೃದಯಾ॒ಗ್ರೇಣ ಪಶುಪತಿಂ ಕೃತ್ಸ್ನ॒ಹೃದ॑ಯೇನ ಭ॒ವಂ
ಯ॒ಕ್ನಾ .
ಶ॒ರ್ವಂಮತಸ್ನಾಭ್ಯಾ॒ಮೀಶಾನಂಮ॒ನ್ಯುನಾ॑ಮಹಾದೇ॒ವಮಂತಃ ಪರ್ಶವ್ಯೇನೋಗ್ರಂ
ದೇವಂ ವ॑ನಿ॒ಷ್ಠುನಾ॑ ವಸಿಷ್ಠಹನುಃ॒ ಶಿಂಗೀನಿ ಕೋ॒ಶ್ಯಾಭ್ಯಾಂ .. 2..

ಉ॒ಗ್ರಂ ಲ್ಲೋಹಿತೇನ ಮಿ॒ತ್ರꣳ ಸೌ॑ವ್ರತ್ಯೇನ ರುದ್ರಂ ದೌರ್ವ್ರತ್ಯೇನೇಂದ್ರಂ ಪ್ರಕ್ರೀಡೇನ॑
ಮ॒ರುತೋ॒ ಬಲೇ॑ನ ಸಾಧ್ಯಾನ್ಪ್ರ॒ಮುದಾ .

ಭ॒ವಸ್ಯ॒ ಕಂಠ್ಯꣳ॑ ರು॒ದ್ರಸ್ಯಾಂತಃ ಪಾರ್ಶ್ವ್ಯಂ ಮ॑ಹಾದೇವಸ್ಯ॒ ಯಕೃಚ್ಛ॒ರ್ವಸ್ಯ ವನಿ॒ಷ್ಠುಃ
ಪ॑ಶು॒ಪತೇಃ॑ ಪುರೀ॒ತತ್ .. 3..

ಲೋಮಭ್ಯಃ ಸ್ವಾಹಾ ಲೋಮಭ್ಯಃ ಸ್ವಾಹಾ ತ್ವಚೇ ಸ್ವಾಹಾ ತ್ವಚೇ ಸ್ವಾಹಾ
ಲೋಹಿತಾಯಸ್ವಾಹಾ॒ ಲೋಹಿತಾಯಸ್ವಾಹಾಮೇದೋಭ್ಯಃ ಸ್ವಾಹಾಮೇದೋಭ್ಯಃ॒
ಸ್ವಾಹಾ .

ಮಾꣳಸೇಭ್ಯಃ ಸ್ವಾಹಾ ಮಾꣳಸೇಭ್ಯಃ ಸ್ವಾಹಾ ಸ್ನಾವ॑ಭ್ಯಃ ಸ್ವಾಹಾ ಸ್ನಾವ॑ಭ್ಯಃ ಸ್ವಾಹಾ
ಅಸ್ಥಭ್ಯಃ॒ ಸ್ವಾಹಾ ಅಸ್ಥಭ್ಯಃ ಸ್ವಾಹಾ ಮ॒ಜ್ಜಭ್ಯಃ ಸ್ವಾಹಾ ಮ॒ಜ್ಜಭ್ಯಃ ಸ್ವಾಹಾ .

ರೇತಸೇ॒ ಸ್ವಾಹಾ ಪಾಯವೇ॒ ಸ್ವಾಹಾ॑ .. 4..
ಆ॒ಯಾ॒ಸಾಯ॒ ಸ್ವಾಹಾ ಪ್ರಾಯಾಸಾಯ॒ ಸ್ವಾಹಾ॑ ಸಂಯಾಸಾಯ ಸ್ವಾಹಾ॑
ವಿಯಾ॒ಸಾಯ॒ ಸ್ವಾಹೋ॑ದ್ಯಾ॒ಸಾಯ॒ ಸ್ವಾಹಾ .

ಶು॒ಚೇ ಸ್ವಾಹಾ ಶೋಚತೇ॒ ಸ್ವಾಹಾ ಶೋಚ॑ಮಾನಾಯ ಸ್ವಾಹಾ ಶೋಕಾಯ॒ ಸ್ವಾಹಾ॑
.. 5..

ತಪ॑ಸೇ ಸ್ವಾಹಾ ತಪ್ಯ॑ತೇ ಸ್ವಾಹಾ ತಪ್ಯ॑ಮಾನಾಯ ಸ್ವಾಹಾ ತ॒ಪ್ತಾಯ ಸ್ವಾಹಾ॑
ಘ॒ರ್ಮಾಯ ಸ್ವಾಹಾ .

ನಿಷ್ಕೃ॑ತ್ಯೈ ಸ್ವಾಹಾ ಪ್ರಾಯ॑ಶ್ಚಿತ್ತ್ಯೈ॒ ಸ್ವಾಹಾ॑ ಭೇಷ॒ಜಾಯ ಸ್ವಾಹಾ .. 6..

ಯ॒ಮಾಯ॒ ಸ್ವಾಹಾಂತ॑ಕಾಯ ಸ್ವಾಹಾ ಮೃತ್ಯವೇ॒ ಸ್ವಾಹಾ ಬ್ರಹ್ಮ॑ಣೇ ಸ್ವಾಹಾ॑
ಬ್ರಹ್ಮಹ॒ತ್ಯಾಯೈ ಸ್ವಾಹಾ .

ವಿಶ್ವೇಭ್ಯೋ ದೇವೇಭ್ಯಃ ಸ್ವಾಹಾ ದ್ಯಾವಾಪೃಥಿವೀಭ್ಯಾꣳ ಸ್ವಾಹಾ .. 7..

ಇತಿ ರುದ್ರೇ ಸಪ್ತಮೋಽಧ್ಯಾಯಃ .. 7..

ಅಥ ಅಷ್ಟಮೋಽಧ್ಯಾಯಃ .
(ಚಮಕಪ್ರಶ್ನಃ .)
ಹರಿಃ ಓಂ
ವಾಜ॑ಶ್ಚ ಮೇ ಪ್ರಸ॒ವಶ್ಚ ಮೇ॒ ಪ್ರಯತಿಶ್ಚ ಮೇ ಪ್ರಸಿ॑ತಿಶ್ಚ ಮೇ
ಧೀತಿಶ್ಚ॑ ಮೇ॒ ಕ್ರತುಶ್ಚ ಮೇ॒ ಸ್ವರ॑ಶ್ಚ ಮೇ॒ ಶ್ಲೋಕಶ್ಚ ಮೇ
ಶ್ರ॒ವಶ್ಚ॑ ಮೇ॒ ಶ್ರುತಿ॑ಶ್ಚ ಮೇ॒ ಜ್ಯೋತಿಶ್ಚ ಮೇ॒ ಸ್ವ॒ಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 1..

ಪ್ರಾಣಶ್ಚ॑ ಮೇಽಪಾನಶ್ಚ ಮೇ ವ್ಯಾ॒ನಶ್ಚ ಮೇಽಸುಶ್ಚ ಮೇ
ಚಿ॒ತ್ತಂ ಚ॑ ಮ॒ ಆಧೀ॑ತಂ ಚ ಮೇ॒ ವಾಕ್ ಚ॑ ಮೇ॒ ಮನಶ್ಚ ಮೇ॒
ಚಕ್ಷುಶ್ಚ ಮೇ॒ ಶ್ರೋತ್ರಂ ಚ ಮೇ॒ ದಕ್ಷಶ್ಚ ಮೇ॒ ಬಲಂ॑ ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 2..

ಓಜಶ್ಚ ಮೇ॒ ಸಹ॑ಶ್ಚ ಮ ಆ॒ತ್ಮಾ ಚ॑ ಮೇ ತ॒ನೂಶ್ಚ ಮೇ॒
ಶರ್ಮ ಚ ಮೇ॒ ವರ್ಮ ಚ॒ ಮೇಽಙ್ಗಾನಿ ಚ॒ ಮೇಽಸ್ಥೀನಿ ಚ ಮೇ
ಪರೂꣳಷಿ ಚಮೇ॒ ಶರೀ॑ರಾಣಿ ಚ ಮ॒ ಆಯು॑ಶ್ಚ ಮೇ ಜ॒ರಾ ಚ॑ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 3..

ಜ್ಯೈಷ್ಠ್ಯಂ ಚ ಮ ಆಧಿಪತ್ಯಂ ಚ ಮೇ ಮ॒ನ್ಯುಶ್ಚ ಮೇ॒ ಭಾಮಶ್ಚ ಮೇಽಮ॑ಶ್ಚ
ಮೇಽಮ್ಭಶ್ಚ ಮೇ
ಜೇ॒ಮಾ ಚ॑ ಮೇ ಮಹಿಮಾ ಚ॑ ಮೇ ವರಿಮಾ ಚ॑ ಮೇ ಪ್ರಥಿ॒ಮಾ ಚ॑ ಮೇ

ವರ್ಷಿಮಾ ಚ॑ ಮೇ ದ್ರಾಘಿ॒ಮಾ ಚ॑ ಮೇ ವೃದ್ಧಂ ಚ॑ ಮೇ॒ ವೃದ್ಧಿಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 4..

ಸ॒ತ್ಯಂ ಚ॑ ಮೇ ಶ್ರ॒ದ್ಧಾ ಚ॑ ಮೇ ಜಗಚ್ಚ ಮೇ॒ ಧನಂ ಚ ಮೇ॒
ವಿಶ್ವಂ॑ ಚ ಮೇ॒ ಮಹಶ್ಚ ಮೇ ಕ್ರೀಡಾ ಚ॑ ಮೇ॒ ಮೋದ॑ಶ್ಚ ಮೇ
ಜಾತಂ ಚ॑ ಮೇ ಜನಿ॒ಷ್ಯಮಾಣಂ ಚ ಮೇ ಸೂ॒ಕ್ತಂ ಚ॑ ಮೇ ಸುಕೃತಂ ಚ॑ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 5..

ಋ॒ತಂ ಚ॑ ಮೇಽಮೃತಂ॑ ಚ ಮೇಽಯ॒ಕ್ಷ್ಮಂ ಚ॒ ಮೇಽನಾಮಯಚ್ಚ ಮೇ
ಜೀ॒ವಾತುಶ್ಚ ಮೇ ದೀರ್ಘಾಯುತ್ವಂ ಚ॑ ಮೇಽನಮಿತ್ರಂ ಚ॒ ಮೇಽಭ॑ಯಂ ಚ ಮೇ
ಸು॒ಖಂ ಚ॑ ಮೇ॒ ಶಯನಂ ಚ ಮೇ ಸೂ॒ಷಾಶ್ಚ॑ ಮೇ ಸು॒ದಿನಂ ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 6..

ಯಂತಾ ಚ॑ ಮೇ ಧ॒ರ್ತಾ ಚ॑ ಮೇ॒ ಕ್ಷೇಮಶ್ಚ ಮೇ॒ ಧೃತಿ॑ಶ್ಚ ಮೇ॒
ವಿಶ್ವಂ॑ ಚ ಮೇ॒ ಮಹಶ್ಚ ಮೇ ಸಂವಿಚ್ಚ ಮೇ॒ ಜ್ಞಾತ್ರಂ॑ ಚ ಮೇ॒
ಸೂಶ್ಚ॑ ಮೇ ಪ್ರ॒ಸೂಶಚ॒॑ ಮೇ॒ ಸೀರಂ ಚ ಮೇ॒ ಲಯಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 7..

ಶಂ ಚ॑ ಮೇ॒ ಮಯಶ್ಚ ಮೇ ಪ್ರಿಯಂ ಚ॑ ಮೇಽನುಕಾಮಶ್ಚ॑ ಮೇ॒
ಕಾಮ॑ಶ್ಚ ಮೇ ಸೌಮನಸಶ್ಚ॑ ಮೇ ಭಗ॑ಶ್ಚ ಮೇ॒ ದ್ರವಿ॑ಣಂ ಚ ಮೇ
ಭ॒ದ್ರಂ ಚ॑ ಮೇ॒ ಶ್ರೇಯಶ್ಚ ಮೇ ವಸೀ॑ಯಶ್ಚ ಮೇ॒ ಯಶ॑ಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 8..

ಊರ್ಕ್ಚ॑ ಮೇ ಸೂ॒ನೃತಾ ಚ ಮೇ॒ ಪಯ॑ಶ್ಚ ಮೇ॒ ರಸ॑ಶ್ಚ ಮೇ
ಘೃತಂ ಚ॑ ಮೇ॒ ಮಧು ಚ ಮೇ॒ ಸಗ್ಧಿ॑ಶ್ಚ ಮೇ ಸಪೀ॑ತಿಶ್ಚ ಮೇ
ಕೃಷಿಶ್ಚ॑ ಮೇ॒ ವೃಷ್ಟಿ॑ಶ್ಚ ಮೇ ಜೈತ್ರಂ ಚ ಮ॒ ಔದ್ಭಿದ್ಯಂ ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 9..

ರ॒ಯಿಶ್ಚ ಮೇ॒ ರಾಯ॑ಶ್ಚ ಮೇ ಪು॒ಷ್ಟಂ ಚ॑ ಮೇ ಪುಷ್ಟಿ॑ಶ್ಚ ಮೇ
ವಿ॒ಭು ಚ॑ ಮೇ ಪ್ರ॒ಭು ಚ॑ ಮೇ ಪೂ॒ರ್ಣಂ ಚ॑ ಮೇ ಪೂ॒ರ್ಣತರಂ ಚ ಮೇ
ಕುಯ॑ವಂ ಚ॒ ಮೇಽಕ್ಷಿ॑ತಂ ಚ॒ ಮೇಽನ್ನಂ ಚ॒ ಮೇಽಕ್ಷುಚ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 10..

ವಿ॒ತ್ತಂ ಚ॑ ಮೇ॒ ವೇದ್ಯಂ ಚ ಮೇ ಭೂತಂ ಚ॑ ಮೇ ಭವಿಷ್ಯಚ್ಚ॑ ಮೇ
ಸು॒ಗಂ ಚ॑ ಮೇ ಸುಪಥ್ಯಂ ಚ ಮ ಋ॒ದ್ಧಂ ಚ॑ ಮ॒ ಋದ್ಧಿ॑ಶ್ಚ ಮೇ
ಕ್ಲೃ॒ಪ್ತಂ ಚ॑ ಮೇ॒ ಕ್ಲೃಪ್ತಿ॑ಶ್ಚ ಮೇ ಮ॒ತಿಶ್ಚ॑ ಮೇ ಸುಮತಿಶ್ಚ॑ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 11..

ವ್ರೀಹಯಶ್ಚ ಮೇ॒ ಯವಾಶ್ಚ ಮೇ॒ ಮಾಷಾಶ್ಚ ಮೇ॒ ತಿಲಾಶ್ಚ ಮೇ
ಮುದ್ರಾಶ್ಚ ಮೇ॒ ಖಲ್ವಾಶ್ಚ ಮೇ ಪ್ರಿಯಂಗವಶ್ಚ॒ ಮೇಽಣವಶ್ಚ ಮೇ

ಶ್ಯಾಮಾಕಾಶ್ಚ ಮೇ ನೀವಾರಾಶ್ಚ ಮೇ ಗೋ॒ಧೂಮಾಶ್ಚ ಮೇ ಮ॒ಸೂರಾಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 12..

ಅಶ್ಮಾ ಚ ಮೇ॒ ಮೃತ್ತಿಕಾ ಚ ಮೇ ಗ॒ಿರಯಶ್ಚ ಮೇ॒ ಪರ್ವತಾಶ್ಚ ಮೇ॒
ಸಿಕತಾಶ್ಚ ಮೇ॒ ವನ॒ಸ್ಪತ॑ಯಶ್ಚ ಮೇ ಹಿರ॑ಣ್ಯಂ ಚ॒ ಮೇಽಯಶ್ಚ ಮೇ
ಶ್ಯಾಮಂ ಚ॑ ಮೇ ಲೋಹಂ ಚ॑ ಮೇ॒ ಸೀಸಂ ಚ ಮೇ॒ ತ್ರಪು॑ ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 13..

ಅ॒ಗ್ನಿಶ್ಚ॑ ಮ॒ ಆಪಶ್ಚ ಮೇ ವೀರುಧ॑ಶ್ಚ ಮ॒ ಓಷಧಯಶ್ಚ ಮೇ
ಕೃಷ್ಟಪಚ್ಯಾಶ್ಚ॑ ಮೇಽಕೃಷ್ಟಪ॒ಚ್ಯಾಶ್ಚ ಮೇ ಗ್ರಾಮ್ಯಾಶ್ಚ ಮೇ ಪ॒ಶವ ಆರ॒ಣ್ಯಾಶ್ಚ॑ ಮೇ
ವಿ॒ತ್ತಂ ಚ॑ ಮೇ॒ ವಿತ್ತಿಶ್ಚ ಮೇ ಭೂತಂ ಚ॑ ಮೇ॒ ಭೂತಿ॑ಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 14..

ವಸು ಚ ಮೇ ವಸ॒ತಿಶ್ಚ॑ ಮೇ॒ ಕರ್ಮ ಚ ಮೇ॒
ಶಕ್ತಿ॑ಶ್ಚ ಮೇಽರ್ಥ॑ಶ್ಚ ಮ॒ ಏಮಶ್ಚ ಮ ಇ॒ತ್ಯಾ ಚ॑ ಮೇ॒ ಗತಿ॑ಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 15..

ಅ॒ಗ್ನಿಶ್ಚ॑ ಮ॒ ಇಂದ್ರಶ್ಚ ಮೇ॒ ಸೋಮಶ್ಚ ಮ॒ ಇಂದ್ರ॑ಶ್ಚ ಮೇ
ಸವಿ॒ತಾ ಚ॑ ಮ॒ ಇಂದ್ರ॑ಶ್ಚ ಮೇ॒ ಸರ॑ಸ್ವತೀ ಚ ಮ॒ ಇಂದ್ರ॑ಶ್ಚ ಮೇ
ಪೂ॒ಷಾ ಚ॑ ಮ॒ ಇಂದ್ರಶ್ಚ ಮೇ॒ ಬೃಹಸ್ಪತಿ॑ಶ್ಚ ಮ॒ ಇಂದ್ರಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 16..

ಮಿ॒ತ್ರಶ್ಚ ಮ॒ ಇಂದ್ರ॑ಶ್ಚ ಮೇ ವರುಣಶ್ಚ ಮ॒ ಇಂದ್ರಶ್ಚ ಮೇ
ಧಾ॒ತಾ ಚ॑ ಮ॒ ಇಂದ್ರಶ್ಚ ಮೇ॒ ತ್ವಷ್ಟಾ ಚ ಮ॒ ಇಂದ್ರ॑ಶ್ಚ ಮೇ
ಮ॒ರುತ॑ಶ್ಚ ಮ॒ ಇಂದ್ರ॑ಶ್ಚ ಮೇ ವಿಶ್ವೇ ಚ ಮೇ ದೇವಾ ಇಂದ್ರಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 17..

ಪೃಥಿ॒ವೀ ಚ॑ ಮ॒ ಇಂದ್ರಶ್ಚ ಮೇಽನ್ತರಿ॑ಕ್ಷಂ ಚ ಮ॒ ಇಂದ್ರ॑ಶ್ಚ ಮೇ॒
ದ್ಯೌಶ್ಚ ಮ॒ ಇಂದ್ರಶ್ಚ ಮೇ॒ ಸಮಾಶ್ಚ ಮ॒ ಇಂದ್ರ॑ಶ್ಚ ಮೇ॒
ನಕ್ಷ॑ತ್ರಾಣಿ ಚ ಮ॒ ಇಂದ್ರಶ್ಚ ಮೇ॒ ದಿಶ॑ಶ್ಚ ಮ॒ ಇಂದ್ರಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 18..

ಅ॒ꣳಶುಶ್ಚ॑ ಮೇ ರ॒ಶ್ಮಿಶ್ಚ॒ ಮೇಽದಾ॑ಭ್ಯಶ್ಚ ಮೇಽಧಿಪತಿಶ್ಚ ಮ ಉಪಾꣳಶುಶ್ಚ॑
ಮೇಽನ್ತರ್ಯಾಮಶ್ಚ ಮ ಐಂದ್ರವಾಯ॒ವಶ್ಚ ಮೇ
ಮೈತ್ರಾವರು॒ಣಶ್ಚ ಮ ಆಶ್ವಿ॒ನಶ್ಚ ಮೇ ಪ್ರತಿಪ್ರಸ್ಥಾನಶ್ಚ ಮೇ ಶುಕ್ರಶ್ಚ॑ ಮೇ ಮಂಥೀ ಚ॑
ಮೇ
ಯ॒ಜ್ಞೇನ॑ ಕಲ್ಪಂತಾಂ .. 19..

ಆ॒ಗ್ರ॒ಯಾ॒ಣಶ್ಚ ಮೇ ವೈಶ್ವದೇವಶ್ಚ॑ ಮೇ ಧ್ರು॒ವಶ್ಚ ಮೇ
ವೈಶ್ವಾನರಶ್ಚ ಮ ಐಂದ್ರಾ॒ಗ್ನಶ್ಚ ಮೇ

ಮ॒ಹಾವೈ॑ಶ್ವದೇಶ್ಚ ಮೇ ಮರುತ್ವತೀಯಾಶ್ಚ ಮೇ॒ ನಿಷ್ಕೇವಲ್ಯಶ್ಚ ಮೇ
ಸಾವಿತ್ರಶ್ಚ॑ ಮೇ ಸಾರಸ್ವತಶ್ಚ॑ ಮೇ ಪಾತ್ನೀವತಶ್ಚ ಮೇ ಹಾರಿಯೋಜನಶ್ಚ ಮೇ
ಯ॒ಜ್ಞೇನ॑ ಕಲ್ಪಂತಾಂ .. 20..

ಸ್ರುಚಶ್ಚ ಮೇ ಚಮ॒ಸಾಶ್ಚ ಮೇ ವಾಯ॒ವ್ಯಾನಿ ಚ ಮೇ ದ್ರೋಣಕಲಶಶ್ಚ ಮೇ॒

ತಚ್ಚಕ್ಷು॑ರ್ದೇವಹಿತಂ ಪುರಸ್ತಾ॑ಚ್ಛುಕ್ರಮುಚ್ಚರತ್ .

ಪಶ್ಯೇಮ ಶ॒ರದಃ ಶ॒ತಂ ಜೀವೇ॑ಮ ಶ॒ರದಃ ಶ॒ತꣳ ಶೃಣು॑ಯಾಮ ಶ॒ರದಃ॑ ಶ॒ತಂ
ಪ್ರಬ್ರವಾಮ ಶ॒ರದಃ ಶ॒ತಮದೀನಾಃ ಸ್ಯಾಮ ಶ॒ರದಃ ಶ॒ತಂ ಭೂಯ॑ಶ್ಚ ಶ॒ರದಃ ಶ॒ತಾತ್
.. 24..

ಇತಿ ರುದ್ರೇ ಶಾಂತ್ಯಧ್ಯಾಯಃ .. 9..

ಅಥ ಸ್ವಸ್ತಿಪ್ರಾರ್ಥನಾಮಂತ್ರಃ .
ಹರಿಃ ಓಂ
ಓಂ
ಸ್ವ॒ಸ್ತಿ ನ॒ ಇಂದ್ರೋ ವೃದ್ಧಶ್ರ॑ವಾಃ .
ಸ್ವ॒ಸ್ತಿ ನಃ॑ ಪೂಷಾ ವಿ॒ಶ್ವವೇದಾಃ .
ಸ್ವ॒ಸ್ತಿ ನ॒ಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ .

ಸ್ವ॒ಸ್ತಿ ನೋ ಬೃಹ॒ಸ್ಪತಿರ್ದಧಾತು .. 1..

ಓಂ
ಪಯಃ ಪೃಥಿವ್ಯಾಂ ಪಯ॒ ಓಷ॑ಧೀಷು ಪಯೋ ದಿ॒ವ್ಯಂತರಿಕ್ಷೇ॒ ಪಯೋ ಧಾಃ .
ಪಯ॑ಸ್ವತೀಃ ಪ್ರ॒ದಿಶಃ ಸಂತು ಮಹ್ಯಂ .. 2..

ಓಂ
ವಿಷ್ಣೋ ರ॒ರಾಟಮಸಿವಿಷ್ಣೋಃ॒ ಶ್ನಪ್ತ್ರೇ ಸ್ಥೋ ವಿಷ್ಣೋಃ ಸ್ಯೂರ॑ಸಿ॒ ವಿಷ್ಣೋರ್ಧ್ರು॒ವೋಽಸಿ
.

ವೈ॒ಷ್ಣವಮಸ॒ಿ ವಿಷ್ಣವೇ ತ್ವಾ .. 3..
ಓಂ
ಅ॒ಗ್ನಿರ್ದೇ॒ವತಾ ವಾತೋ॑ ದೇವತಾ॒ ಸೂರ್ಯೋ॑ ದೇವತಾ॑ ಚಂ॒ದ್ರಮಾ ದೇವತಾ॒
ವಸವೋ ದೇವತಾ
ರು॒ದ್ರಾ ದೇ॒ವತಾದಿ॒ತ್ಯಾ ದೇವತಾ॑ ಮ॒ರುತೋ ದೇವತಾ ವಿಶ್ವೇದೇವಾ ದೇವತಾ॒
ಬೃಹ॒ಸ್ಪತಿರ್ದೇವತೇಂದ್ರೋ ದೇವತಾ ವರುಣೋ ದೇವತಾ॑ .. 4..
ಓಂ
ಸ॒ದ್ಯೋಜಾತಂ ಪ್ರ॑ಪದ್ಯಾಮಿ॒ ಸ॒ದ್ಯೋಜಾತಾಯ ವೈ ನಮೋ॒ ನಮಃ .
ಭ॒ವೇ ಭ॑ವೇ॒ ನಾತಿಭವೇ ಭವಸ್ವ॒ ಮಾಂ .

ಭ॒ವೋದ್ಭ॑ವಾಯ ನಮಃ .. 5..
ವಾಮ॒ದೇವಾಯನಮೋ॑ ಜ್ಯೇಷ್ಠಾಯನಮಃ ಶ್ರೇ॒ಷ್ಠಾಯನಮೋ॑ ರುದ್ರಾಯ॒ ನಮಃ॒
ಕಾಲಾಯ ನಮಃ ಕಲವಿಕರಣಾಯ॒ ನಮೋ॒ ಬಲ॑ವಿಕರಣಾಯ॒ ನಮೋ॒
ಬಲಾ॑ಯ॒ ನಮೋ॒ ಬಲಪ್ರಮಥನಾಯ ನಮಃ ಸರ್ವಭೂತದಮನಾಯ॒ ನಮೋ॑
ಮ॒ನೋನ್ಮನಾಯ ನಮಃ .. 6..
ಅ॒ಘೋರೇಭ್ಯೋಽಥ ಘೋರೇಭ್ಯೋ ಘೋರ॒ಘೋರತರೇಭ್ಯಃ .
ಸ॒ರ್ವೇಭ್ಯಃ ಸರ್ವ ಶ॑ರ್ವೇಭ್ಯೋ ನಮಸ್ತೇಽಸ್ತು ರುದ್ರರೂಪೇಭ್ಯಃ .. 7..
(ಸ॒ರ್ವತಃ॑ ಶರ್ವ ಸರ್ವೇಭ್ಯೋ)
ತತ್ಪುರುಷಾಯ ವಿ॒ದ್ಮಹೇ ಮಹಾದೇವಾಯ॑ ಧೀಮಹಿ .

ತನ್ನೋ ರುದ್ರಃ ಪ್ರಚೋ॒ದಯಾ॑ತ್ .. 8..

ಈಶಾನಸ್ಸರ್ವವಿದ್ಯಾನಾ॒ಮೀಶ್ವರಃ ಸರ್ವಭೂತಾ॒ನಾಂ॒ .
ಬ್ರಹ್ಮಾಧಿ॑ಪತಿರ್ಬ್ರಹ್ಮಣೋಽಧಿಪತಿರ್ಬ್ರಹ್ಮಾ॑ ಶ॒ಿವೋ ಮೇಽಸ್ತು ಸದಾಶಿವೋಂ .. 9..

ಓಂ
ಶಿ॒ವೋ ನಾಮಾಸಿ॒ ಸ್ವಧಿ॑ತಿಸ್ತೇ ಪ॒ಿತಾ ನಮ॑ಸ್ತೇ ಅಸ್ತು॒ ಮಾ ಮಾ ಹಿꣳಸೀಃ .
ನಿವರ್ತಯಾಮ್ಯಾಯು॑ಷೇಽನ್ನಾದ್ಯಾ॑ಯ॒ ಪ್ರಜನನಾಯ ರಾಯಸ್ಪೋಷಾಯ
ಸುಪ್ರಜಾ॒ಸ್ತ್ವಾಯ॑ ಸು॒ವೀರ್ಯಾ॑ಯ .. 10..

ಓಂ
ವಿಶ್ವಾನಿ ದೇವ ಸವಿತರ್ದುರಿ॒ತಾನಿ ಪರಾಸುವ .

ಯದ್ಭ॒ದ್ರಂ ತನ್ನ॒ ಆಸುವ .. 11..

ಓಂ
ದ್ಯೌಃ ಶಾಂತಿರಂ॒ತರಿ॑ಕ್॒ಷꣳ ಶಾಂತಿಃ॑ ಪೃಥಿ॒ವೀ ಶಾಂತಿ॒ರಾಪಃ ಶಾಂತಿರೋಷಧಯಃ ಶಾಂತಿಃ॑
.

ವನ॒ಸ್ಪತಯಃ ಶಾಂತಿರ್ವಿಶ್ವೇದೇವಾಃ ಶಾಂತಿರ್ಬ್ರಹ್ಮ ಶಾಂತಿಃ ಸರ್ವꣳ ಶಾಂತಿಃ॒
ಶಾಂತಿರೇವ ಶಾಂತಿಃ ಸಾ ಮಾ ಶಾಂತಿರೇಧಿ .. 12..

ಓಂ
ಸರ್ವೇಷಾಂ ವಾ ಏಷ ವೇದಾನಾꣳರಸೋ ಯತ್ಸಾಮಃ .
ಸರ್ವೇಷಾಮೇವೈನಮೇತದ್ ವೇದಾನಾꣳ ರಸೇನಾಭಿಷಿಂಚತಿ .. 13..

ಓಂ
ಶಾಂತಿಃ॒ ಶಾಂತಿಃ ಶಾಂತಿಃ॑ ..
ಅನೇನ ಶ್ರೀ ರುದ್ರಾಭಿಷೇಕಕರ್ಮಣಾ ಶ್ರೀ ಭವಾನೀಶಂಕರ ಮಹಾರುದ್ರಾಃ
ಪ್ರೀಯತಾಂ ನ ಮಮ .

ಇತಿ ಶ್ರೀಶುಕ್ಲಯಜುರ್ವೇದೀಯ ರುದ್ರಾಷ್ಟಾಧ್ಯಾಯೀ ಸಮಾಪ್ತಾ .
.. ಓಂ ಸಾಂಬ ಸದಾಶಿವಾರ್ಪಣಮಸ್ತು ..
Known also as Rudri path

NB:

The compiled text of ‘Shukla Yajurvediya

Rudrashtadhyayi’ can mainly be found in the

ShuklaYajurveda–Vajasaneyi–Madhyandina–Samhita (SY-V-M-S),

with exceptions for a few shlokas.

Vedic Accents/Svara were referenced mainly from SY-V-M-S with

addition being delimited by available technical facility of

doing so at the time.

The names pertaining to Suktam-s are mentioned only for

persuasion of related searches.

The recitation of Rudrashtadhyayi is often preceded by various

(other) shlokas. It has also been noticed that there are some

differences in number of shlokas that are read/avoided for

certain chapters. Readers are advised to consult field experts

in that matter and/or make their own searches and conclusions.

Encoded and proofread by Sunder Hattangadi

Proofread and expanded with svaras/accents by Ruma Dewan

Shri Shuklayajurvediya Sasvara Rudrashtadhyayi

pdf was typeset on December 3, 2023

Please send corrections to sanskrit@cheerful.com

